
КӨКЕЙКЕСТІ

БӘСЕКЕЛЕСТІК ЖОҚ МЕМЛЕКЕТТЕ 
РЕЙТИНГТІҢ ӘДІЛ БОЛУЫ КҮМӘНДІ

Мемлекет басшысының Үкіметтің кеңейтілген отырысында берген тапсырмасына сәйкес Ұлттық экономи-
ка министрлігі Халықтың табысын арттырудың 2029 жылға дейінгі бағдарламасын жасағаны белгілі. Алайда 
бұл шараның оң нәтижесі байқалмайды. Бағаға жұтылған қауым азық-түліктің өзін қарызға ала бастады. Бұл 
қашанғы жалғаса береді? 

8-бет

СЫН 
САҒАТЫНДА

(Соңы 3-бетте)

Танымы терең, пікірі ерекше, көзқарасы бөлек жандардың ойы бағдар 
іспеттес. Олардың ұстанымы қоғамды оятуға, елдің көзқарасын қалып-
тастыруға ықпалды. Сондай сауатты маманның бірі – Айгүл ЕШМАҒАМ-
БЕТОВА. PR-шы және саяси технолог ретінде мойындалған маманның 
сөзіне құлақ түріп көрелік.

дау керек. Ал осындай көкейкесті заң жобасын 
депутаттардың талқылап жатқанын мен әлі 
көрген жоқпын. Депутаттың негізгі жұмысы 
сауал жолдау емес, халықтың өмірін жақсарта-
тын заң шығару. Көмекшілері жазып бергенді 
ежіктеп оқуға қабілеттің де, таланттың да 
керегі жоқ.

Ел алдында жүргендер 
имиджіне мән бермейді

Шет елдерде мемлекеттік органдардағы 
тұлғалардың қоғамдағы бет-бейнесін қалып-
тастыратын арнайы мамандар бар. Бізде ол 
жағы кемшін. Мысалы, соңғы сайлау кезінде 
біздің PR және саяси технология қызметі 
саласында кішкене серпіліс болды. Өйткені 
бір мандатты округтен сайланған депутат-
тар мен партиялар бәсекелестікке түсті. Бәрі 
өздерінің саяси науқанын жүргізетін маман-
дарды, агенттіктерді, саясаттанушыларды 
іздей бастады. Жеме-жемге келгенде бізде 
депутаттар ғана емес, елдің алдына шығып 
жүрген өзге адамдар да өзінің репутациясына, 
имиджіне, яғни қарапайым тілмен айтып, не 
істеп қойғанына көп мән бермейді. 

Талқыланған заң жобалары бойынша да үл-
кен пікірталас жасап, талқылау жүргізгенін 
байқамадық. Сыртынан қарасаң депутат болу 
деген отырып алып күнде шенеуніктерге сауал 
жіберіп, дікеңдеу сияқты. Бәлкім өз араларында 
заң талқылап, салмақты жұмыс жүргізіп жатқан 
шығар. Бірақ ол білінбейді. Мәжіліс депутаты-
ның негізгі міндеті заңдарды қарастыру, оның 
қазіргі қоғам талабына қаншалықты сай екенін 
білу. Қолданыстағы заңнамаларға өзгертулер 
мен толықтырулар енгізу. Егер өмірдің қандай 
да бір саласына қатысты заң жоқ болса соны 

талқылап, басты заң шығару органы ретін-
де оларды қабылдау. Олардың қабылдаған 
заңдарынан Қазақстан халқының тағдыры 
шешіледі. Мысалы, банктерге қатысты заңдар 
Қазақстан азаматтарының банк және өзге де 
қаржы ұйымдарымен қарым-қатынасына тіке-
лей әсерін тигізеді. Атап айтқанда қандай да 
несие не ипотекалық төлемді уақытылы төлей 
алмасаңыз, олар басқа банктерден алатын 
жалақы, жәрдемақы, зейнетақының шотын 
бұғаттап тастайды. Бұл Конституцияға қайшы 
нәрсе. Ал қабылданған заңдардың бәрі Мәжіліс 
депутаттарының елегінен өтеді. Яғни, оны да 
заң шығарушы органнан біреулер қабылдады. 
Сол сияқты Тұрмыстық зорлық-зомбылықтың 
алдын алу туралы заңнамаға енгізілетін өз-
гертулер жобасы қоғамда үлкен дау тудырып, 
7-шақырылым депутаттары оны қабылдамай 
кеткен еді. Енді оны қазіргі депутаттар қабыл-

БҰЛАҚ 
БАСЫНАН 
ТҰНАДЫ

Депутаттың жұмысы сауал 
жолдау емес, халықтың өмірін 

жақсартатын заң шығару

Мәжілістің VIII шақырылымындағы депу-
таттар қызметіне кіріскелі 2 айдан асты. Екі 
ай, әрине, депутаттар үшін аз көрінгенімен, 
қоғам үшін әжептәуір уақыт. Өкінішке қарай, 
әлі күнге дейін Мәжілістің халық үшін қазіргі 
таңдағы өзекті проблеманы шешетін бірде-бір 
заңды қабылдағанын көре алмай отырмыз. 

Сот саласының саңлағы Біржан 
Кәрібжанов туралы айтқанда «Тау 
алыстаған сайын биіктей түседі» 
деген бабалар тәмсілі есіңе түседі. 
Расында, Біржан Отантайұлы тау 
тұлғалы биік парасат иесі еді. Қа-
зақтың азаматы қандай, отандық 
соттың озық өкілі кім десе ұялмай 
көрсететін бірегей жан болатын.

Біржан Отантайұлы «ЗАҢ» медиа- 
корпорациясына» қарас ты басылым 
журналистерімен етене араласты. 
Құқықтық саладағы күмәнді сұрақтар-
дың басын ашып беріп, дұрыс бағыт 
нұсқайтындықтан журналистердің 
көбі Біржан Кәрібжановқа өтініш ай-
татын. Жұмысы қарбалас болса да 
тілшілер тілегін орындамаған, сұхбат-
тан бас тартқан кезі жоқ. Керісінше, 
өзімсіне бауырына тартып, барлық 
білгенін бүге-шігесіне дейін түсін-
діріп беретін. Біржан Отантайұлының 
айтқан сөзін өңдеп, әрлеп, әдібін 
жатқызып әуре болудың қажеті жоқ. 
Ойы ұшқыр, білімі терең, білгені көп 
судьяның сұхбаты қалыпқа құйғандай 
жинақы, мөп-мөлдір болып төгіліп 
тұратын. Принципіне адал, өзіндік 
ұстанымы биік Біржанның айтқа-
нынан бас тартпайтын, жалтақтамай-
тын қасиетін де біздің журналистер 
жоғары бағалайтын еді. Сөзге ұста, әр 
ісіне жауапты Біржанның бұл қызмет-
тегі бір қыры екен. 

Кейін біз білікті судьяны жанашыр 
ұл, қамқор әке ретінде таныдық. 
Сол жолы редакцияға ата- анасын 
жетектеп әкеліп, арнайы сұхбат жа-
сауымызды өтінген Біржан Кәрібжа-
новтың әкесіне деген ілтипатына риза 
болып, анасына деген құрметіне бас 
игенбіз. Отантай аға мен Аманғайша 
апамыздың кестелі сөзіне, келісті ле-
песіне қарап Біржанның бойындағы 
алтын дәннің тамырын дәл тапқандай 
болғанбыз. Тектіден туған Біржанның 
бірегей тұлға болмасқа қақысы жоқ 
екен деп ой түйіп едік сонда іштей.

Осындай арда азаматтың арамыз-
дан ерте кеткені, жарығының ерте 
сөнгені қандай өкінішті. Көңілге дем 
беретіні – артында өзін жоқтатпайтын 
алқалы елі, аяулы ата-анасы, ардақты 
жары мен ұл-қызы, немерелері қал-
ды. Біржан Отантайұлының отбасына, 
жақындарына, қимас достары мен 
әріптестеріне «Заң газетінің» ұжымы-
ның атынан көңіл айтамыз.

«Заң газеті» редакциясы

ТАУ АЛЫСТАҒАН 
САЙЫН 

БИІКТЕЙДІ

ХАЛЫҚТЫҢ ТАБЫСЫ 

ОТБАСЫ

АЖЫРАСУ – 
НЕКЕНІҢ 

ҚАДІРІН КЕТІРДІ

қиындық, нендей әлеуметтік ықпал, қым-қуыт жағдай болса 
да некесін сақтап қалуға барын салды. Себебі, некені сақта-
удың артында ата-баба атына кір келтірмеу, азаматтығыңа 
көлеңке түсірмеу, ұрпағыңның алдындағы парызға жауап-
тылықпен қарау секілді маңызды міндеттер тұр. Ажырасуға 
бел буу – осы азаматтық міндеттерді аяқ асты ету болмақ. 
Бірақ, ажырасам дегендер өзінің некелік міндетінен гөрі, ма-
териалдық игіліктің төмендігін, тұрмыстық қиыншылықтың 
қажытқанын, жұбайының адал болмағанын, отбасына үл-
кендердің араласқанын, арақ пен нашаға, азарт ойынға құ-
марлықтан шаршағанын алға тартып жатады. Ажырасудың 
көптігінен некенің маңызы да, мәні де төмендеп кетті. Со-
ның кесірінен сот өндірісіне некені бұзу туралы талап арыз 
көп түседі. Тәжірибеде осындай түйткілмен жиі бетпе-бет 
келген соң Жоғарғы Сот тарапынан ажырасу деректерін 
азайтуға, некені сақтап қалуға барлық амал, әдістер қолда-
нылуда. Отбасылық сот пилоттық жобасының қолға алынуы 
да осы игі істің негізінде жасалған пәрменді шараның бірі. 

Ажырасудың салдары ауыр. Оны намыс үшін күні-түні 
жұмыс істеп қалжыраған аналардың келбетіне, әкесін аңсап 
мұңайған балалардың жанарына қарап-ақ білу қиын емес. 
Егер бұрынғыдай ауыл ақсақалдарының пәрмені мықты 
болса, сөзі өтімді болса сотқа түсетін ажырасу арыздары-
ның саны әлдеқайда аз болар еді. Өкініштісі, жастар сөз 
түсінуден, үлкенді сыйлаудан алыстап барады. Менмен-
дік, өзімбілемдік басым. Соның кесірінен жанашырлықпен 
айтылған тілекті, қамқорлықты түсінбейді. Сотқа келген 
ерлі-зайыптылардың арынын басып, ашуын тарқатып, 
татуласуына жағдай жасау – судьяның міндеті. Қазір орта-
сында бала жоқ, мүліктік, материалдық дауы жоқ тараптар 
Азаматтық хал актілерін тіркеу органында некесін бұза 
алады. Екіжақты келісім болса жеткілікті. Ал ортақ баласы 
бар, отбасындағы мүлікке қатысты даудың бәрі сот арқылы 
шешімін табады. 

Соттасқан адамдар бір-бірінің кемшілігін тереді, бір-бірі-
не айғайлайды, бұрынғы жараны одан сайын тереңдете 
түседі. Осының алдын алу үшін судьялар ажырасуға бел 
буғандармен ашық әңгімелесіп, психолог, медиаторлардың 
көмегімен жағдайды түсіністікпен, татулықпен шешуге 
әрекет жасайды. Ерлі-зайыптыларға психологтың кеңесі 
ауадай қажет. Мықты психолог мәселенің түйінін қиын-
дықсыз тарқатады. Тараптардың ойлануына уақыт бере 
отырып, түзу жол нұсқау, өз жауаптылығын сезіндіру, 
қатесін түсінуіне ықпал ету, бала алдындағы міндеттерін 
еске салу судьяның парызы. Расында, отбасын сақтау үшін 
керегі тілек пен шыдамдылық қана. Кемшіліксіз адам жоқ. 
Соған сәйкес, кемшіліксіз қарым-қатынас та болмайды. Сон-
дықтан ерлі-зайыптылар кінәні өзгеден іздемей, алдымен 
өзінің мін-кемшілігін табуға, жоюға әрекет етуі керек. От-
басын сақтау үшін әрбіріміз ішкі менмендікті, өзімшілдікті, 
жалған намысты, тәкаппарлықты ұмытып, өз ошағымыздың 
түтінінің түзу шығуына бар күшімізді салуға тиіспіз. Біздің 
балаларымыз – біздің қателіктерімізді қайталайтынын 
ұмытпайық! Өйткені, «Балапан ұяда не көрсе, ұшқанда 
соны іледі».

Сот тарапынан жүзеге асырылған «Отбасылық сот» 
жобасының міндеті – жұбайлар арасында жанжал туындау 
себептерін анықтау, оларды жоюға жәрдемдесу, отбасын-
дағы жағдай толық сауығып кеткенге дейін психологиялық, 
әлеуметтік және құқықтық сүйемелдеуді ұйымдастырып, 
қамтамасыз етуге негізделген. Әрине, сот отырысын өткізіп, 
іс бойынша заңға сәйкес шешім шығара салу көп уақыт 
алмайды. Ал аталған жоба арқылы соттар тараптарға жа-
нашырлық танытып, арыз сотқа түскен алғашқы күндерден 
бастап ерлі-зайыптыларды татуластыруға бағытталған 
көптеген кездесулер өткізіп, өз уақыттарын бөліп,  татула-
судың қамын жасайды. Қалай болғанда да отбасын кешенді 
тәсіл, жүйелі көмексіз сауықтыру мүмкін емес. Ал уақытша 
татуласқан отбасының тыныштығы ұзақ сақталмайды. Осы 
тұрғыдан алғанда тәжірибеге енгізілгелі отырған Отба-
сылық соттар некені сақтауға, толық емес отбасылардың 
азаюына, балалардың психологиялық соққы алмауына ай-
тарлықтай әсер етеді деген ойдамыз.

 ҚЫЗЫЛОРДА ОБЛЫСЫ

Елдегі татулықтың берік, тыныштықтың баян-
ды болуы әр отбасындағы сыйластық пен сенімге 
тәуелді. Себебі, Отанның негізі – отбасы. «Отан 
отбасынан басталады» деген тегін айтылмаған. 
Отанның тірегі болар білімді, жанашыр, рухты 
ұрпақтың тәрбиесі осы отбасынан бастау алады. 
Ал өзара сыйластығы азайған, бірін-бірі түсіну-
ден қалған ерлі-зайыптылар ұрпаққа не беруі 
мүмкін? Өкінішке қарай, кейінгі кезде отбасын 
сақтай алмай, ажырасуға шешім қабылдаған 
жандар көбейді.  

КӨКЕЙКЕСТІ

БӘСЕКЕЛЕСТІК ЖОҚ 
МЕМЛЕКЕТТЕ РЕЙТИНГТІҢ 

ӘДІЛ БОЛУЫ КҮМӘНДІ
Олар мен не айтсам да халық бәрін 

кешіреді деп ойлайтын сияқты. Негізінде 
олай емес. Репутация деген нәрсе бар. 
Мысқалдап, жылдар бойы жиналған 
абырой бір сәтте айрандай төгілсе, оны 
орнына келтіру өте қиын. Шет елдерде 
саясаткерлер міндетті түрде көмекшіден 
бөлек, саяси технологтарына, саяси 
кеңесшілеріне, PR-шыларына өз қал-
тасынан ақы төлеп, алып жүреді. Оны 
танымал адамдардың бәрі қолданады. 
Ол дамыған елдердің бәрінде қалыпты 
тәжірибе. Бізде бұл тұралап тұр. Жаңа-
дан сайланған кейбір депутаттардың 
Мәжіліс кулуарында айтқан мәлімде-
месіне, журналистер тарапына айтылған 
сөзіне, ойына қарап, әлі етек-жеңін 
жинамай, халықтың алдында жүрген 
саяси тұлға екенін әлі аңғармай, өз ісіне 
үлкен жауапкершілікпен қарамайтыны 
көрініп тұр. Олардың айналасында PR, 
саяси технолог, кеңесші жоқ. Әркім ша-
ма-шарқы келгенше өз репутациясын өзі 
жасап жатыр.

Имидж мамандардың көмегіне жүгін-
бесе де, өзінен-өзі қалыптасатын дүние. 
Өйткені, қандай да бір билік органына 
қарасты мекеме жұмыс істеп тұрса 
және оған адамдар түрлі мәселемен 
барып-келіп жатса кез келген адамның 
ойында бұл мекемеге қатысты белгілі 
бір ұғым, түсінік, ой пайда болады. Со-
ның бәрі бірігіп, имиджді қалыптасты-
рады. Ол мекеме өз имиджіне жұмыс 
істемеуі, оған мән бермеуі де мүмкін. 
Бірақ имидж оған қарамастан қалып-
тасады. Сондықтан түрлі мемлекеттік 
органдардың да өз имиджі бар. Бұл 
арада олардың халықтың арасындағы 
имиджін айтпай-ақ қояйын. Оны мен-
сіз де бәрі біледі. Әрине, мемлекеттік 
органдарда шын пейілімен, адал еңбек 
жасап жүрген кәсіпқойлар баршылық. 
Бірақ біз соңғы уақытта кәсіпқойлардың 
мемлекеттік органдардан кету трендін 
байқап отырмыз. Яғни, кәсіпқойлар ол 
жерде жұмыс істегісі келмейді. Бұл ай-
лықтың төмендігіне байланысты емес. 
Қазір мемлекеттік қызметкерлер айлығы 
біршама көтерілді. Ол ашығын айтқанда 
мемлекеттік органдарда қалыптасқан 
қарым-қатынас пен коммуникация, со-
сын меритократияның жоқтығы, ондағы 
«бармақ басты, көз қысты» қылудың 
бәрі сайып келгенде адамды өзінен ал-
шақтатады. Сол үшін адамдардың бәрі 
онда тұрақтап қалғысы келмейді. Сон-
дықтан меморганда жұмыс істеп жатқан 
адамдардың кәсіби деңгейі төмендеп 
кетті. Ол барлық саладан көрініп, белгілі 
боп тұр. 

Көпшілік билік органдарындағы қы-
зметкерлер өзін бұл жерге уақытша 
келгендей сезінеді деп ойлайды. Мемле-
кеттік органдарда кәсіпқойлар бар, бірақ 
олар қызметте өспейді, өсірмейді, мери-
тократия жоқ. Адам өзінің талантына, 
еңбегіне қарай мансап жасай алмайды. 
Әлеуметтік жеделсаты жоқ. Сондықтан 
көпшілігі онда 1-4 жыл жұмыс істейді, 
сосын кетіп қалады. Шешім қабылдау 
мүмкіндігі болмаған жерден кез келген 
адам кетеді. 

Сатылап өспеген 
шенеуніктің ықпалы 

төмен

Бізде мемлекеттік органдардың ком-
муникациясына жауап беретін салалық – 
Ақпарат және қоғамдық даму министрлігі 
бар. Оның  құзырында журналистермен 
жұмыс істеу, медиа, коммуникация, ішкі 
саясат бар. Барлық аудан, қала, облыс 
әкімдіктерінің ішінде ішкі саясат басқар-
масы жұмыс істейді. Олар мемлекеттік 
органдардың имиджімен тікелей айна-
лысады. Өкінішке қарай, мемлекеттік 
органда жұмыс істейтін қызметкерлердің 
кәсіпқойлық деңгейі жылдан жылға 
төмендеп бара жатыр. Сондықтан олар-
дың жұмысының сапасы да төмендеуде. 
Ал олардың жұмысын рейтингпен өлшеу 
қате. Рейтингтердің қаншалықты әділ 
жасалатынын білу үшін алдымен оны кім 
жасап отырғанын көру керек. Ол қандай 
ұйым? Мемлекеттік ұйым ба, жоқ қоғам-
дық қор ма? Оны кім жасап отыр? Сосын 

ол ұйымның мемлекеттік органдармен 
қарым-қатынасы, былайша айтқанда 
лоббиы бар ма? Батыс елдерінде лобби, 
әділдік деңгейін тексеру үшін міндетті 
түрде мұндай рейтинг жасайтын мекеме 
жұмысшыларының мемлекетпен қа-
рым-қатынасы, онда қызмет атқаратын 
туысы бар-жоқтығын тексереді. Бізде де 
солай болу керек. Мұндай ұйым, мекеме 
артында кім тұр? Жалпы саяси бәсекеле-
стігі жоқ мемлекетте қандай да бір рей-
тингтің шынайы, әділ болуына мен күмән 
келтірем. Бізде түрлі рейтингтер бар. Ең 
ықпалды әйел, ең ықпалды шенеунік кім 
деген сияқты. Ол шенеуніктер қоғамға 
ықпал етіп, жаңалық жасап жатқан жоқ 
қой. Олардың бәрі жоғарыдан төмен 
қарай тағайындалатын адамдар. Яғни, 
бізде ешбір шенеунік төменнен жоғары 
қарай сайланбайды. Олар өздерінің қа-
білетіне қарай мансаптық сатымен өсіп 
жатқан жоқ. Сондықтан олар ештеңе 
де өзгерте алмайды. Олардың ықпа-
лын рейтинг жасаушылар қалай өлшеп 
жатқаны маған түсініксіз.

Біздің елімізде негізінде мықты әлеу-
меттанушы, саясаттанушылар жеткілікті. 
Бірақ медиада көрініп жүрген, дұрыс 
ой-пікір айтатын, объективті зерттеу 
жасап, соның нәтижесін қоғамға жеткіз-
гендер өте аз. Біріншіден кәсіпқойларға 
өз жұмысын жасау үшін қаржы керек. 
Олар оны таба алмайды. Ал мемлекеттік 
институттардан, өзге де ұйымдардан 
қаржы алатын болса олардың басшы-
ларының ығына көнуі керек. Шетелдік 
гранттар арқылы да түрлі зерттеу жа-
сайтын әлеуметтік ұйымдар бар. Ол 
зерттеулер де әділ, обьективті деп айта 
алмаймын. Олардың артында шетелдегі 
бенефицарлары тұр. Шетелдік ұйымдар 
не үшін біздің елімізге келіп әлеуметтік 
зерттеу жүргізеді? Олардың белгілі бір 
мақсаты бар. Бізде дербес, ақыл-ой ор-
талығы кемде-кем. Жұмыс істесе де ен-
ді-енді ғана құрылған. Сондықтан олар 
әлі де өсуі керек деп санаймын.

Блогердің құқықтық 
мәртебесі жоқ

Белгілі бір маңызды саяси шешім 
қабылданар кезде кез келген елде жұрт-
шылық назарын басқа жаққа аудару 
үшін қоғамда белгілі бір тақырыптар аяқ 
астынан пайда болып, талқыға түсіп жа-
тады. Блогерлердің хиджаб кие бастауы 
соның бірі. Біз қазір ақпараттық қоғамда 
өмір сүріп жатырмыз. Қазақстан ғана 
емес, интернет дамыған елдің бәрінде 
соңғы 5-6 жылдағы ахуал осы. Яғни, 
күнде қоғамдық талқыға түсетін түрлі 
жаңалық бар. Оларды жұртшылық әлеу-
меттік желіде де, жай өмірде де жарыса 
талқылайды. Бұл біріншіден интернеттің 
жақсы дамығанына, ақпараттың лезде 
таралуына байланысты. Интернеттегі 
жазбаны бірнеше секундта жүздеген, 
мыңдаған адам көреді. Біз қазір циф-
рлық технологияның өтпелі кезеңінде 
тұрмыз. Осыдан өткен соң қоғамдағы 
көп процестер, коммуникация, медиа 
саласы қатты өзгереді. Қазіргі жағдай 
тек Қазақстанға ғана тән емес, дамыған 
батыс елдерінде де ахуал осындай.

Ел арасында соңғы жылдары қызу 
талқыланып жүрген тақырыптың бірі 
блогерлерге қатысты. Заңнамада бло-
герлер туралы ештеңе жазылмаған. 
Олардың әлі де құқықтық анықтамасы, 
мәртебесі жоқ. Хобби ме, кәсіп пе, өзін 
өзі жұмыспен қамтушы ма? Соны бірінші 
біліп алуымыз керек. Әлеуметтік желіде 
аудио, бейнежазба жариялағанның бәрі 
блогер ме? Қазір елдің бәрінің қолында 
смартфон бар. Смартфон балалардың 
да қолында жүр. Сонда олар да блогер 
болып санала ма? Бүгінде блогермін деп 
жүргендер ғана емес, жазушы, журна-
лист, суретші, әнші, актер, мұғалім мен 
оқушы да ақылы жарнама жасап жүр. 
Олар қандай топқа, категорияға жата-
ды? Жауапкершілігі қандай? Блогерлер 
шетелдік ұйымдардан қаржы алып бел-
гілі бір идеяны жарнамалауға құқылы 
ма? Мысалы, БАҚ-та қаржы пирамида-
ларын жарнамаламайды. Ал блогерлер-
ге жарнамалауға бола ма, болмай ма? 
Сол сияқты БАҚ-та темекі мен ішімдікті 
жарнамаламайды, оған заңмен тыйым 
салынған. Алайда, блогерлер темекіні 
де, ішімдікті де жарнамалап жүр. Бірне-
ше апта бұрын блогерлер Шотландияға 
блогтурға барып, вискидің қалай шыға-
тынын көрсетіп келді. Ол ішімдік қой. 
Ол да жарнама, оның ара-жігін ажырату 
керек. Осының бәрін мемлекет талдап, 
заңнамалық анықтама, сараптама беруі 
тиіс. Егер мемлекеттің ақпараттық сая-
сатына келетін болсақ, әр ел өзінің ақпа-
раттық кеңістігін қорғауы керек. Идео-
логтар заң аясында өз жұмысын жасап, 
жастарды жат идеологиялық ақпараттан 
қорғауы тиіс. Мемлекеттігімізге кесірін 
тигізетін ағым, алауыздық тудыратын 
жазбалар болса мейлі ол блогер, БАҚ 
не қарапайым адам болсын, оларға қа-
тысты заң қатал болу керек. Және ол 
орындалуы тиіс. Көп адам шекара жерде 
тартылған сымтемір деп ойлайды. Қазір 
ол өшірген интернет боп тұр. Біз интер-
нетті өшіріп қойып отыра алмаймыз ғой. 
Сондықтан жаһандық өмірде көрінбейтін 
шекараны өзіміз сызып, оны қорғауымыз 
керек.

PR – өзінше бір ғылым

Соңғы жылдары қоғамда баспасөз 
қызметінен бөлек, PR, GR деген сияқ-
ты жаңа қызмет түріне сұраныстың 
өскені байқалады. PR – Public Relations 
қоғаммен байланыс орнату дегенді біл-
діреді. PR маманы белгілі бір мекемеге 
қоғаммен, журналистермен, мемлекет-
тік органдармен байланыста бәрімен 
тіл табысып, оның жұмысының жақсы 
жағын көрсетіп, жарнамалап, абыройы 
мен беделін қалыптастырады. Өз ре-
путациясын жақсартуды мақсат еткен 
мекемелер PR маманын жалдайды. Бұл 
нарықтың сұранысына сай пайда болып 
отырған жұмыс түрі. Нарықтық жағдай-
да әр компания, әр кәсіпкер өзін жақсы 
қырынан көрсеткісі келеді. Бұл өзінше 
бір үлкен ғылым, өнер. Оған психолог, 
әлеуметтанушы және тағы басқа маман-
дар атсалысады. 

Енді GR – GovernmentRelations де-
ген сөздің мағынасына үңілсек, бұл 
мемлекеттік органдармен байланысты 
білдіреді. GR қызметі бізде енді-енді 
қарқын алып келе жатыр. Ол кәсіпкер, 
инвесторларға мемлекеттік органмен 
байланыс орнатуға көмектесетін ма-
мандар. GR сондай-ақ, мемлекетаралық 
қарым-қатынас дегенді білдіреді. Оның 
қызметін салалық қауымдастықтар да 
пайдаланады. GR – бизнес пен мемле-
кеттік орган арасында жақсы, түсінікті 
қарым-қатынас орнатуға, олардың диа-
логын жақсартуға жауапты қызмет. 
Өйткені, бизнестің жұмысына мемлекет-
тік органдар мен заңдар тікелей әсер 
етеді. Ол заңдардың ішінде жақсысы 
да, жаманы да, пайдалысы, зияны да 
бар. Осының барлығын мемлекеттік 
органға жеткізетін, инвесторлар құқығы 
тапталып жатқанда оны қорғайтын, 
оны мемлекеттік органдарға жеткізетін 
адамдар керек. Мұнымен айналысатын 
GR қызметкерлері. Яғни GR мен PR тығыз 
байланысты қызмет деуге болады. 

Ерлік ЕРЖАНҰЛЫ,
 «Заң газеті»

Н.ӘБДІКӘРІМ,
Сырдария аудандық соты 

әкімшісінің басшысы

Ажырасу бұрын 
тек ірі қалаларда, 
орталықтарда кез-
десетін. Қазір шағын 
аудандар мен ауыл-
дарда да бұл мәселе 
қалыпты көрініске ай-
налып барады. Содан 
болар, жұртшылық 
неке бұзу, балаға 
алимент өндіру де-
генге таңырқамайды. 
Бұрынғы бабалардың 
түсінігінде неке – ең 
берік, ең қадірлі, ең 
мызғымас одақ деген-
ді білдіретін. Азамат-
тар қандай қаржылық 



№41 (3572) 
6 маусым 2023
zangazet@mail.ru 3ДИДАР-ҒАЙЫП

ТАУ АЛЫСТАҒАН САЙЫН БИІКТЕЙДІ
ЕСІМІ ЕСТЕ 
ҚАЛАТЫН 

АДАМ 
БАҚЫТТЫ

Біржан Кәрібжановтың 
өмірден мезгілсіз кетуі күт-
пеген және орны толмас 
қайғы болды. Мұндайда 
естелік жазу өте қиын. Өй-
ткені, естелік жазу арқылы 
сіз жақын және қымбат 
адамның жоқ екенін бірден 
түсінесіз. 

Сондай қимас жанның бірі Бір-
жан еді. Біржан адаммен тез тіл 
табысатын, адал, сенімді дос бола 
білетін, үнемі әзілдеп, айналасын 
шуаққа толтырып жүретін, ортасын 
бірден баурап алатын ерекше жан 
болатын.

«Қазақ үшін туған жер – жердің 
кіндігі!» – демекші, Абай елі – Се-
мей жерінде туып, бірге өскен 
Біржан адал дос, жақсы іні болды. 
Адамдар мәңгі тірі бола алмай-
ды, бірақ есімі есте қалатын адам 
бақытты.

Герман НҰРБАЕВ, 
Жоғарғы Соттың 

судьясы

Біржан Кәрібжановты Шығыс 
Қазақстан облысының Боро-
дулиха аудандық сотында су-
дья болып еңбек еткен кезінен 
білемін. Жаңа ортаға енді ара-
ласса да жалындап тұратын, 
тайсалмай сөйлейтін, жасындай 
жарқыраған жігіт еді. Үлкенге 
деген ізеті, әріптес теріне деген 
құрметі ерекше болатын. Оның 
әрбір сөзінен, жасаған әрекеті-
нен отбасындағы керемет тәр-
биесі, ата-анасының тағылымы 
менмұндалап көрініп тұратын. 
Біржанның болмысына қарап-ақ 

зиялы отбасында тәлім алғанын 
аңғаратын едік.

Әріптес болған соң жұмысқа 
қатысты түрлі жиындарда, ша-
раларда басымыз қосылды. Сот 
саласындағы толғақты мәсе-
лелерді талқылаған кезде де 
Біржанның айтары бар, ойын 
іркілмей жеткізетін, ұсыныстарын 
батыл айтатын көшбасшылығын 
байқадық. Оған қоса, өнерден 
де құралақан еместігін талай 
жерде көрсетті. Ал енді спорт-
тағы жетістіктерімен облыстық 
соттың талай көшін алға сүйреді. 

Біржан – тастаяқ шебері екенін 
республика судьяларының спар-
такиадасында неше рет дәлел-
деді. Оның футбол ойнағанда 
командаға рух беріп, қақпаны қас 
қақпай күзеткен кездері әлі көз 
алдымызда. 

Осындай ширақтығына, жыл-
дамдығына, әр саладан хаба-
ры бар әмбебаптығына тәнті 
болғандықтан мен оны «Дюрас-
сель» деп атайтынмын. Кәдімгі 
қанша жұмыс жасаса да шарша-
майтын, күш-қайраты таусыл-
майтын, көштің алдында жүретін 

ҒИБРАТТЫ ҒҰМЫР
Біржан жайлы өткен шақта жазамын деп 

кім ойлапты?! Өмір деген осы... Біреуіміз 
ерте, біреуіміз кеш болғанымен, бәріміздің 
де «О дүниеге» баратынымыз анық. Деген-
мен, әр қазаның орнымен болғаны жөн-ау. 
Сол қысқа өмірде барынша сыйласып өт-
кенге не жетсін?! Біржан бауырымыз сондай 
сыйласқан, сыйлауға тұратын аңқылдаған 
ақкөңіл, қазақтың теңеуіндегі «Аузын ашса 
жүрегі көрінетін» ақ жүрек, өте бауырмал 
жан еді.

Менің анам – Семей облысының Қарауыл 
ауылында туған, Тобықты елінің қызы. Өзім 
бірінші мамандығым бойынша білімді Семей 
қаласында алғанмын. Сол себепті, 9 жыл 
жастық шағым өткен Семей өңірінің, жал-
пы Шығыстың жігіттеріне ерекше көңілмен 
қарайтыным рас. Қазақта «Жігіттің жақсы-
сы нағашыдан» деген сөз бар ғой, өмірде 
қандай да бір жетістікке жеткен болсақ, сол 
өңірден алған білім мен тәрбиенің арқасы 
шығар деп ойлаймын. Сол ілтипатыма сай 
ол өңірдің жігіттері де мені жатсынбай, өз-
деріне жақын тартады. Соның бірі нағашы 
інім деп сыйласқан Біржан болатын. Біржан-
мен Алматы қаласының мамандандырылған 
ауданаралық экономикалық сотына төраға 
болып келген жылы таныстым. Біздің сотта 
Біржанмен жақын араласатын әріптестері 

болатын, ішінде жерлестері де бар. Солар-
дан менің Семейде оқығанымды, анамның 
семейлік екенін естіп, өзі келіп танысты. 
Қазақ сұрастыра келе қарын бөле болып 
шығады демекші, менің туған нағашыларым 
онымен рулас, оның үстіне жақсы танитын 
ағалары болып шықты. Мұны білген Біржан 
«мен сізді енді жиен аға деймін» деп, өле-өл-
генше солай атап кетті.

Біржан нағыз «Сегіз қырлы, бір сыр-
лы» жігіт еді. Негізгі жұмысынан бөлек, 
қоғамдық жұмыстарға белсене араласатын. 
Ол Қазақстан Судьялар одағының Орта-
лық кеңесінің мүшесі болды. Судьялардың 
соңғы съезінде ел Президентінің алдында 
судьялардың мұң-мұқтажы мен жүйеде-
гі проблемаларды көтерді. Білім десең 
білімі бар, өнер десең өнері бар, спортқа 
жақындығы бір бөлек болатын. Бильярдтан 
судья лар арасында өткен жарыстардың бір-
неше дүркін чемпионы, футболдан құрама 
команданың қақпашысы, Алматы қалалық 
сотында өтетін өнер сайыс тары мен сал-
танатты жиындардың тұрақты жүргізушісі, 
отырыстардың тамадасы, Абай атамыздың 
әндері мен қарасөздерін нақышына келтіріп 
айтатын орындаушысы еді. Қалай айтсақ та, 
соңғы жылдары Алматы қаласында судьялар 
арасында өтетін барлық ресми және бей-
ресми басқосулар мен шаралар Біржансыз 
өтпейтін. 

2016 жылы мен 55 жасқа толып, бір қа-

уым әріптестер мен ардагер ағаларымыз ды 
ортаға алып, мерейтойды атап өттік. Тамада 
сол кездері экономсотта істейтін марқұм 
Елібаев Әбдікәрім әріптесіміз болатын. Ол 
да өнерлі азамат еді. Кешке сәл кешігіп 
келген Біржан әп-сәтте екінші тамада болып 
шыға келіп, кешіміздің шырайын келтірген 
болатын. Ол кезде пандемия жоқ, заман кең 
уақыт қой. Кеш соңына таяғанда Біржан: 
«Жиен аға, менің атам, сіздің нағашыңыз 
Абай атамыздың әнін айтпай қалай оты-
рамыз?» деп, екеу міз қосылып Абай ата-
мыздың «Айттым сәлем, Қаламқас» және 
«Көзімнің қарасы» әндерін айтып едік.

Қазір қарап отырсақ Біржанға Құдай 
өмірінің өтіп бара жатқанын сездірді ме екен, 
кім білсін?! Біз кейде тіл-көз дегенге сене 
бермейміз, ол да толық зерттелмеген ерек-
ше құбылыс қой. Кейде ойлайсың, мүмкін 
көз тиді ме екен деп?! Не десек те, бүгінде 
Біржан бауырымыз ортамызда жоқ. Оның 
ата-анасына, ұл-қызына, сүйген жарына де-
ген ерекше құрметі мен ілтипатын, ұлының 
үйлену тойы мен немересінің тұсау кесер 
тойын жасаған уақытта байқадық.

Ердің жасы 50-ден жаңа асқан ініміз жай-
лы өткен шақта жазу, әрине, оңай шаруа 
емес. Бауырымыздың жатқан жері жайлы, 
топырағы торқа болсын!

Жанат БЕКЖАНОВ, 
әріптес ағасы, Қызылорда 

облыстық сотының алқа төрағасы

Мен Біржан Отантайұлын Алматы қа-
ласының кәмелетке толмағандар істері 
жөніндегі мамандандырылған аудана-
ралық сотына бас маман, сот мәжілісінің 
хатшысы қызметіне ауысқан кезімнен 
танимын. Біржан Отантайұлы сол уақытта 
осы сотта судья қызметін атқарды. 
2013–2015 жылдар аралығында ҚР Президенті 

жанындағы мемлекеттік басқару академиясында 
оқып, тәмамдаған соң өз қызметімді әрмен қарай 
жалғастырдым. Қызметіме қайта оралған уақытта 
Біржан Отантайұлы құшақ жая қарсы алып, сәттілік 
тіледі. Ал қызметке араласқан кезден бастап ол 
кісінің қамқорлығын көрдім.

Әрине, әрбір жұмыстың қиындығы болады. Ол 
кезде ай сайынғы алатын жалақым 50 мың теңге 
болатын. Жүктеменің көп болуына байланысты 
кәсіпкерлік саласына кетуге оқталдым. Сонда 
Біржан аға ағалық ақылын айтатын. Ол кісінің ка-
бинетінен шыққан соң бастапқы ойымнан айнып, 
жұмысыма кірісетінмін. Сол уақыттарда еңбек 
жолын енді ғана бастаған біз сияқты жас маманға 
мұндай ұлағатты ұстаздың алдын көру – тағдыр-
дың берген сыйы іспетті болды. Бүгінгі таңда судья 
және сот төрағасы ретінде біраз жетістіктерге 
жетсек, ол біздің жеке басымыздың емес, бізге 
өмір заңдары мен біліктіліктің әліппесін үйреткен 
осындай ағамыздың ұлағаты, баға жетпес еңбегі 
деп бағалаймын. Ол кісінің қабылдаған әрбір сот 
актісін жоғары тұрған сот алқасы үнемі күшінде 
қалдыратын. Барлық сот актілерін жедел түрде 
және қысқа уақыт аралығында қарайтын. Ол кісі 
бірінші кезекте алдына келіп отырған азаматтың 
орнына өзін қойып, әділ шешім шығаратын. Бар-
лық істер бойынша үнемі өзінің ақылын айтып 
отыратын. Біржан Отантайұлы «Сен заңды жақсы 
білсең, кез келген тұлғаны жамбасқа жығасың» деп 
айтудан жалыққан емес. 

«Ұлық болсаң, кішік бол» деген қағидамен өмір 
сүрген ағамыздың арыз айтқан адамның сөзін бөл-
ген, уәжін тыңдамай қайтарған кезі болған емес. 
Қай кезде де қарапайымдылығынан танбайтын, 
көмек сұрағандардан кеңесін аямайтын. Біржан 
Отантайұлының шекпенінен шыққан шәкірттің бірі 
болғандықтан, сот саласында мойындалған іскер 
басшы, жанашыр аға туралы айтарым көп. Әрине, 
өмір мәңгілік емес, мәңгілік ешкім жоқ. Осындай 
оқытушымның дүниеден озуы қабырғамды қайы-
стырды.

Өмірдің сан сынағынан сүрінбей өтіп, ел сенімін 
абыроймен ақтаған Біржан ағаның ғибратты өмір 
жолы – жас ұрпаққа өнеге, ерекше тағылым.

Бағлан ДӘЛІБАЕВ,
Мойынқұм аудандық сотының төрағасы

ЖАМБЫЛ ОБЛЫСЫ 

Мен Біржан Отантайұлымен 
судья лауазымына алғаш таға-
йындалған жылы таныстым. Сол 
жылдары кәмелетке толмағандар 
істері жөніндегі соттар Алматы, 
Астана қалаларында ең алғаш 
құрылған болатын. Біржекең – 
ювеналды әділет жүйесінің кір-
піші қалануына зор үлесін қосқан 
азаматтың бірі. Менің судьялық 
еңбек жолымда Біржан ағамы-
здың тәлімгер ретінде сіңірген 
еңбегі зор.

Жұмыс бөлмеміз бір-біріне 
қарама-қарсы болғандықтан, біз 
қызмет бабында, жұмыстан тыс 
уақытта да жақсы араластық. 
Кейде сот актілерін әзірлегеннен 
кейін тексеруге беретінмін. Бір-
жан ағамыз шешімді тексергені 
үшін алғысымды білдірген кезде 

«бір түскі ас» деп қалжыңдай-
тын. Сол жылдары түскі асқа да, 
спортпен шұғылдануға да бірге 
баратынбыз. Ағамыз жан-жақты, 
«Сегіз қырлы, бір сырлы» азамат 
болатын. Ән айтып, бильярд 
ойнағанды ұнататын ол бірнеше 
спартакиадада футбол ойынынан 
«ең үздік қақпашы» ретінде та-
нылған. Осындай іс-шараларда 
ұлдары Нұржан мен Мағжанды 
үнемі қасына ертіп жүруші еді.

Өзінің ісіне адал, жауапкер-
шілігі жоғары адам болатын. 
Қаралған істердің шешімін кей-
інге қалдырмайтын, қолма-қол 
жазып тастағанды ұнататын. Егер 
солай істемесем, мазам кетіп, 
сенбі-жексенбі күндерім дұрыс 
өтпейді деп айтушы еді.

Біржан аға өте сезімтал, 

жүрегі таза адам болғандықтан, 
кәмелетке толмағандарға қаты-
сты істерді қараған кезде әр істі 
жүректен өткізіп, балалардың 
тағдырына, келешегіне жаны 
ашитындығын жиі байқаған едім. 
Дауды шешуде көбінесе бітімгер-
шілікке келу тәжірибесін жиі қол-
данатын. Сондай-ақ, ювеналды 
жүйені қалыптастыру бағытында 
заңнамаға өзгерістер енгізуге 
бірге үлесімізді қостық.

Ағамыздың үстелінде әдеби 
кітаптардың барын жиі көретін-
мін. Абай атамыздың шығар-
машылығын, өлеңдерін, қара 
сөздерін оқығанды ұнататын. 
Әсіресе, «Абайдың кісілік ко-
дексін» оның үстелінде емес, 
жүрегінде деп қалжыңдайтын 
едік.

ЖАНАШЫР

КӨРГЕНІ ЖАҚСЫ КӨШ БАСТАР

ЖАНЫ ЖАЙСАҢ БІРЖАН АҒА

Алматыда өткен спартакиада кезінде мен Алма-
ты қаласының ювеналдық сотының судьясы Кәріб-
жанов Біржанмен таныстым. Келбетті азаматпен 
бір әңгімелескеннен-ақ өте тәрбиелі, білімді жігіт 
екенін түсіндім.

Біржан бильярд ойынының нағыз чемпионы 
екенін көрсетті. Сонымен таныстығымыз жал ғасты. 
Әрбір кездесуде Біржан екеуміз неше түрлі қоғамда 
болып жатқан мәселелерді талқылайтынбыз. Сонда 
мені таңғалдыратын бір жайт, Біржан әділетсіздікке 
қарсы өз көзқарасын әрқашан айтып, өз пікірін 
қорғай білетін. Қызметін жақсы атқарып, Алматы 
қалалық сотына азаматтық істерді қарайтын сот 
алқасына судья болып тағайындалды. Осы бірнеше 
жыл қызметінде Біржан нағыз заңгер екенін көрсе-
те білді. Ұжымда үлкен абыройға бөленді.

Қазіргі уақытта қоғамда соттарға деген сенім 
төмен. «Неліктен» деген сұрақ туындайды. Кейбір 
істер бойынша заңсыз шешімдер шығарылады, 
азаматтардың құқықтары өрескел бұзылады, 
жемқорлықпен ұсталып жатқан судьялар да бар. 
Ал Біржан болса осындай келеңсіз жағдайларға 
өте қынжылатын.Ұлы Абай тегінен өмірге келген 
Біржан Отанын керемет сүйетін азамат еді, нағыз 
патриот, нағыз батыр, қызметте де осы қасиеттерін 
толық көрсете білді, азаматтардың құқықтарын 
қорғау жолында жүрегін, жанын аямады.

Қазақстанның өткен тарихын Біржан өте жақ-
сы білетін, әріптес термен кездесу кезінде мақтан 
тұтып айтып отыратын. Жас болса да, өте өнегелі, 
тәрбиелі екенін көрсете білетін. Бұл нағыз пара-
саттылықтың белгісі. Денсаулығы сыр берсе де, 
өмірінің ақырғы уақытына дейін жұмыста болып, 
мәңгілік сапарға аттанып кетті. Қош бол, аяулы 
біздің бауырымыз, жаның жәннатта, иманың сала-
мат, топырағың торқа болсын! Жасамаған жасын 
Алла балаларына, немерелеріне берсін! Сенің 
жарқын бейнең жүрегімізде мәңгі сақталады.

Рахымбек МАМЫРБАЕВ, 
Жоғарғы Соттың 

отставкадағы судьясы

ЖАРАТЫЛЫСЫ 
БӨЛЕК ЖАН

адамның дюрасселі – өзіміздің 
Біржан еді. Амал қанша, елдің 
алдында жүрген, сот саласында 
көпшілік ықыласына бөленген 
әріптес ініміз арамыздан тым 
ерте кетті. Сұм ажал болмағанда 
Біржанның бағындырар биігі әлі 
көп еді. Әріптес ініміздің артында 
қалған ата-анасына, отбасына 
Абай облыс тық соты ұжымының 
атынан қайғырып көңіл айтамыз. 
Ұл-қызы әке үмітін ақтап абырой-
лы болсын!

Қайрат ЧАҚПАНТАЕВ,
Абай облыстық 

сотының төрағасы

Жоғарғы Сотта қызметте болғанда 
екі жылда бір рет бүкіл республиканың 
соттары арасында спорт түрлерінен спар-
такиада ұйымдастырылып тұрды. Сайыс 
алдымен облыстарда өткізіліп, содан соң 
жеңген командалар республика көлемін-
де күш сынасатын. 

Есімде қалғаны, менің туған 
күнім және Біржан ағаның қызы 
Аружанның туған күні бір күнде. 
Біз ағамызбен келісіп, бір-бірімізді 
кезектесіп құттықтауды шешкен 
едік. Бірақ Біржекең өзінің қара-
пайым, кеңпейілділігімен ерек-
шеленетін, әрқашан да кезекті 
тоспай, мені өзі бірінші болып құт-
тықтаушы еді. Осылайша барлық 
адамның көңілін аулауға, оларды 
түсінуге тырысатын.

Біржан аға еңбек еткен сот 
саласында өзінің өшпес қолтаң-
басын қалдырып, өнегелі ісімен 
үлгі болған тұлға! Артына тәр-
биелі, саналы, білімді, салиқалы 
ұрпағын қалдырған қазақтың бір-
туар азаматы. Ағамыздың жарқын 
бейнесі есімізде мәңгі сақталады!

Арман ЖҮКЕНОВ, 
Ақмола облыстық 

сотының төрағасы

ҚОНАЕВ УНИВЕРСИТЕТІНЕ – 30 ЖЫЛ БҰЛАҚ БАСЫНАН 
ТҰНАДЫ

Әділдік, адалдық, тазалық 
– осындай  халықтық қағи-
даны берік ұстанған Алма-
тыдағы Д.Қонаев атындағы 
заң университеті қашан, қа-
лай құрылды? Колледжден 
басталған оқу орны класси-
калық көпсалалы жетекші, 
бейінді жоғары оқу орнына 
айналған академия, осы жыл-
дар ішінде 30 мыңнан астам 
білімді де білікті заңгерлерді 
оқытып шығарды. Олар қазір 
еліміздің құқықтық саласын-
да табысты еңбек етіп жүр. 

Мерейтойға байланысты ұйым-
дастырылған салтанатты жиынды 
Қонаев атындағы университеттің 
ректоры, заң ғылымдарының док-
торы, профессор, ҚР еңбек сіңірген 
қайраткері, қазақстандық крими-
нологиялық қауымдастық прези-
денті Өмірәлі Шакарапұлы Жалаири 
ашты.

Бүгінде Қонаев университеті бо-
лон процесінің ұстанымдарын іске 
асырып, халықаралық білім берудің 
әлемдік стандарттарын ішкі оқу на-
рығына енгізген оқу ордасы. Құқық, 
қоғамдық қауіпсіздік, бизнес және 
басқару салалары бойынша ауқым-
ды  дайындау спектрін ұсынатын 
іргелі білім ошағы. Білім беру бағы-
тында бакалавриат, магистратура 
және PhD докторантураның озық 
тәжірибелерін ұстанады.  Ресей, 
Германия, Англия, Польша, Қытай, 
Түркия, Үндістан мемлекеттері жоға-
ры оқу орындарымен келісімшарт-
тар жасалды. Қолданыстағы және 
инновациялық білім беру бағдарла-
маларының ішінде 6В04210  IT заң-
гер, 7М04203 Комплаенс-офицер, 
6В04208 халықаралық құқық, екі 
шет ел  тілін білетін халықаралық 
заңгер бағдарламалары өзінің жақсы 
нәтижелерін беруде. Бұл бағдарла-

докторы, 3 PhD докторы, 48 ғылым 
кандидаты, 46 магистранттан тұра-
тын  122 адам оқу орнында жемісті 
еңбек етеді. «Жеті жарғы» жобасы 

бойынша 100 білім алушы және 
ректорлық грант бойынша 20 сту-
дент білім алуда. Еуропа мен Азия-
дағы жоғары оқу орындарында 

тағылымдамадан өтіп, ұтқырлық 
танытып жүрген студенттер бү-
гінде университет мақтанышына 
айналған.

Қазақ тілі – ерекше бай, көркем және шынымен 
де құдіретті тіл. Ата-бабамыз ана тіліміздің жойыл-
мауы үшін аянбай күресіп, келешек ұрпаққа аманат 
еткен.

малардың мақсаты – халықаралық 
құқықтық қатынастарды реттеу, сы-
байлас жемқорлыққа қарсы іс-қимыл 
тәсілдерін оқыту.

Университетте заман талабына 
сай жабдықталып, тұрмыстық қа-
жеттіліктермен толық қамтылған 
әрқайсысы 12 қабаттан бой көтер-
ген екі жатақхана бар. 22 ғылым 

лебіз

КИЕ

АМАНАТҚА ҚИЯНАТ 
ЖАСАМАЙЫҚ!

Қазақстан көп ұлтты мем-
лекет болғандықтан, бүгінгі 
таңда тіл аса күрделі мәсе-
ле болып отыр. Қазақ тілінің 
дамуына, оны меңгергендер 
санын арттыруға мемлекет 
тарапынан түрлі бағдарлама 
қабылданып, іске асырылу-
да. Соның ішінде, «Қазақстан 
Рес публикасындағы тіл саяса-
тын іске асырудың 2020–2025 
жылдарға арналған мемле-
кеттік бағдарламасын бекіту 
туралы» Үкімет қаулысының 
орны ерекше.

«Қоғамдық пікір» зерттеу 
институтының мәліметінше, 
2017 жылы мемлекеттік тілді 
меңгерген халықтың үлесі 
83,1 %, 2018 жылы 85,9 % 
құрады. Соңғы екі жылда мем-
лекеттік тілді меңгергендердің 
үлесі 2,8 % өскен. Осы бетіміз-
ден танбай, мемлекеттік тілдің 
қолданыс аясын кеңейтуге 
баршамыз үлес қосуымыз ке-
рек.

Тіл – мемлекеттің басты 
айшығы, елдігіміздің тұғы-
ры. Адамзатты байланысты-
рушы, ойы мен сөзін жеткізуші 
қарым-қатынас құралы ғана 
емес, ұлттың діңгегі. Осы қа-
сиетті қазақ тіліміз әлемдегі 
ең бай үшінші тіл. Сөзімізді 
айғақтайтын мына бір дәй-
екке тоқтала кетейік. Ең бай 
тіл саналатын араб тілінде 12 

миллион 300 мың сөз болса, 
ағылшын тілінде 750 мың, қа-
зақ тілінде 600 мың, ал испан 
тілінде 300 мың, орыс тілінде 
150 мың сөз бар екен. Әлем-
дегі ең бай тілдердің төрі-
нен орын алып отырған қазақ 
тілінің тазалығын жоғалтпай, 
сақтап, одан әрі байыта түсіп, 
кейінгі ұрпаққа табыс ету – 
қазіргі буынның парызы.

Тура 34 жыл бұрын, яғни, 
1989 жылы 22 қыркүйек күні 
«Тіл туралы» заң қабылданған 
болатын. Кейін, тіл мәртебесін 
көтеру мақсатында 1997 жылы 
11 шілдеде «ҚР тiл туралы» 
заң қайта қабылданды. «Тіл 
туралы» алғашқы заңның қа-
былданған күніне орайласты-
рылып, 22 қыркүйек Прези-
дент Жарлығымен Қазақстан 
халқы тілдерінің күні болып 
жарияланған. Содан бері жыл 
сайын аталмыш мерекені Қа-
зақстанда тұратын этнос өкіл-
дері бірлесе атап өтіп келді. 
2018 жылдан бастап, «Қа-
зақстан Республикасындағы 
мерекелік күндердің тізбесін 
бекіту туралы» Қазақстан Рес-
публикасы Үкіметінің 2017 
жылғы 31 қазандағы №689 
қаулысына сәйкес, Қазақстан 
халқы тілдері күні 5 қыркү-
йекте тойланады. Бұл өзгеріс 
қазақ халқының тағдыры мен 
тілі үшін күрескен алаш ары-

Жоғары Сот Кеңесі кезекті кон-
курсты қорытындылады. 2023 жыл-
дың 3 маусымында Жоғары Сот 
Кеңесінің кезекті мәжілісінде об-
лыстық соттардың алқа төрағасы 
мен судьяларының, аудандық сот 
төрағаларының 65 судьялық бос 
орынға жарияланған конкурс-
тың қорытындысы шығарылды. 
Аталған байқауға барлығы 390 кан-
дидат қатысты. Оның ішінде:

Облыстық соттың сот алқасы төрағасы 
лауазымының 1 бос орнына – 13 кандидат;

Облыстық және оларға теңестірілген сот-
тар судьялары лауазымының 24 бос орнына 
– 316 кандидат;

Аудандық және оларға теңестірілген 
соттар төрағалары лауазымының 40 бос ор-
нына - 61 кандидат үміткер болды.

Байқауға қатысушылар арасында канди-
даттың ең көбі Алматы қаласында тіркелді. 
Яғни, Алматы қалалық сотының судьялық 
лауазымының 5 бос орнына 111 кандидат 
қатысса, ең аз көрсеткіш – Ұлытау облы-
сында анықталды. Мұнда облыстық сот 
судьясының  2 бос орнына 12 кандидат қана 
үміткер болды.

Аудандық сот төрағасының бос орнына 
Жамбыл облысы Тараз қаласының әкімшілік 
құқық бұзушылық жөніндегі маманданды-
рылған сотының төрағасы лауазымына ең 
көп үміткер ынта білдірді. Барлығы 14 кан-
дидат болды. Сонымен қатар, 5 аудандық 
соттардың: Шығыс Қазақстан облысының 
Тарбағатай аудандық соты; Қарағанды об-
лысының Қарқаралы аудандық соты; Ұлытау 
облысының Қаражал қалалық соты; Павло-
дар облысының Тереңкөл аудандық соты; 
Ақтөбе гарнизонының әскери соты төрағасы 
лауазымына бірде-бір үміткер қатысқан жоқ. 
Сонымен бірге, аудандық сот төрағасының 

11 лауазымына лайықты кандидат бол-
мағандықтан конкурс өткізілмеді.

Конкурстық іріктеу кешенді бағалау не-
гізінде жүргізілді. Бағалау барысында үміт-
кердің заңгерлік мамандық бойынша өтілі, 
ғылыми дәрежесі, судьялар қауымдастығы 
мен жұртшылықтың оң қорытындысының 
болуы, сұхбат нәтижесі және автоматтан-
дырылған өңдеуге болатын басқа да көрсет-
кіші ескерілді. Атап айтқанда, сот төрелігін 
жүзеге асыру сапасы, этиканы сақтау және 
қарым-қабілеті жөніндегі басқа да маңызды 
мәліметтер, оның ішінде бұқаралық ақпа-
рат құралдары мен әлеуметтік желілердегі 
үміткерлер туралы жұртшылықтың пікірі 
зерттелді. Байқау барысында азаматтардан 
үміткерлерді сипаттайтын 600-ге жуық пікір 
түскен. Осы ауқымды жұмыс нәтижесінде 
кандидаттарды сапалы іріктеуге қол жетті.

Конкурс қорытындысы бойынша Кеңес 
47 үміткерді іріктеп алды, оның ішінде: 1 
үміткер облыстық сот алқасының төрағасы; 
22 үміткер облыстық соттардың судьясы; 24 
үміткер аудандық сот төрағасы лауазымына 
таңдалды. Аталған үміткерлердің барлығы 
тәжірибелі судьялар, олардың ішінде 44 су-
дья бұрын жоғары лауазымға тағайындалуға 
ұсыныс алған, ал 7 судья кадр резервінде 
тұрған. Ұсынылған 47 судьяның 34-і ер, 13-і 
әйел және 9 судья мемлекеттік наградамен 
марапатталса, 9 судьяның магистрлік дәре-
жесі бар.

Аудандық сот судьялары лауазымына 
арналған конкурс қорытындысы кейінірек 
шығарылады. Жаңа бос орындар туралы 
қосымша хабарландыру осы аптада Кеңестің 
сайтында жарияланады.

Ағымдағы жылдың 8 ақпанында жария-
ланған конкурсқа қатысып алқа төрағасы 
мен облыстық сот судьясы, аудандық сот 
төрағасы лауазымына ұсынымдар алмаған 
үміткерлер Кеңестің атына өтініш бере ала-
тынын қаперіңізге саламыз.

ЖОҒАРЫ СОТ КЕҢЕСІ 

АУДАНДЫҚ СОТ ТӨРАҒАСЫ 
БОЛУҒА ЫНТА НЕГЕ ТӨМЕН?

сы, қазақ әліпбиінің негізін 
салушы ғалым Ахмет Байтұр-
сынұлының туған күніне бай-
ланысты болды. Тілдер күні 

тілді ұлықтау мерекесі болып 
қана қоймай, еліміздегі ұлта-
ралық жарастық пен рухани 
ынтымақтастықтың құралына 
айналды.

Қорытындылай келгенде 
ана тілі – ананың ақ сүтімен 
бойымызға сіңген асыл тіл. Әр 
адамның азаматтық қасиеті 
өз халқын, өзінің атамекенін 
сүюімен, өз ана тілін ардақтай 
білуімен өлшенбек. Әркімнің 
тілге деген құрметін өз анасы-
на, өз ұлтына, өз Отанына де-
ген құрметінен білуге болады. 
Өз ана тілін ұмытқан адам өз 
халқының өткенінен де, бола-
шағынан да қол үзеді. Қазіргі 
қоғам басқа тілді үйренуге 
еш шек қоймайды. Жаһанда-
ну үрдісі барлық ұлттар мен 
мемлекеттерді сынаққа алуда. 
Әсіресе, үлкен сынаққа ұшы-
рап жатқаны – тіл мен салт. Ол 
да бір эволюция, қазіргі өрке-
ниеттердің даму сатысы. Бірақ 
сол көшу сатысынан өткен-
нен кейін қандай тілді халық 
болатынымыз, мемлекеттік 
тілдің ертеңі бұлыңғыр әлде 
айқын бола ма, ол тек біздің 
қолымыз да. Біздің бүгінгі әре-
кетімізге байланысты болады.

Г.ТІЛЕУДИНОВА,
Риддер қалалық сотының 

судьясы
ШЫҒЫС ҚАЗАҚСТАН ОБЛЫСЫ

Нұрғали НҮ СІПЖАНОВ, 
ҚР Халық әртісі:
– Университет құрылған күннен бастап қа-

рым-қатынасымды үзген жоқпын. Алғашында қыз-
меткерлері кілең жастар еді. Қазір олар салиқалы 
азаматтар болды. Оқу орнының Димаш аға Қонаев 
есімін иеленуі университетке қатысы бар кез келген 
маманға үлкен жауапкершілік жүктейді. 

Димаш ағамен өмірінің соңғы сәтіне дейін ара-
ластым, үйіне де жиі барып тұрдым. Жаратылысы 
бөлек, ешкімге  ұқсамайтын, әділетті, талапшыл, 
елге жанашыр басшы болды. Адалдық, тазалықты 
ол кісі  еңбегімен көрсетті. Республика көлемінде 47 
қала салғызды. Униврситеттің осындай қайраткер 
тұлғаның есімін абыроймен алып жүруі көпке үлгі, 
елге мақтаныш. 

Қуаныш СҰЛ ТАНОВ, 
ҚР Еңбек сіңірген қайраткері:
– Университетке Қонаевтың есімінің берілуі кез-

дейсоқтық емес. Қонаев – тарихи тұлға. Ұлтымыз-
дың өсуіне, құқығының сақталуына,  халықаралық 
деңгейде мойындалуына , қазақ халқының бәсекеге 
қабілетті ұлтқа айналуына өлшеусіз үлес қосты. 
Университет түлектері, ел жастары  халыққа осы 
кісідей  адал, абыройлы еңбек сіңірсе ең үлкен құн-
дылық сол.  

Өмірәлі  ЖАЛАИРИ, Д.Қонаев атындағы уни-
верситеттің ректоры, заң ғылымдарының докторы, 
профессор:

– 1993 жылы әл-Фараби атындағы ҚазМҰУ-дің 
заң факультетінде кафедра меңгерушісі  қызметін 
атқардым.  Еліміз егемендігін алып, дербес мемлекет 
болды. Даму қадамдары жасала бастағанда  жаңа 
университет ашу туралы ой келді. Арғы-бергіні сарап-
тай  келе өзім қатарлас жігіттерге ойымды айтып, 
«осы кісінің атынан  оқу орнын ашсақ» деген едім. 
Менімен бірге туған жиені Тоқтамыс Беделбаев, сы-
ныптас досым Шәмші Сәрсенбиевтер барды. Димекең 
бізді қарсы алды. «От Сталина до Горбачева» деген  
екінші кітабын жазып жатыр екен. Жұмыс столында 
«Правда», «Известия» газеттері және тағы басқа 
материалдар ретімен қатталыпты. Аман-есендік, 
күнделікті өмір жайлы біраз әңгімелесіп, кетеріміз-
де «не бұйымтайларың бар?» деп сұрады. «Сіздің 
атыңыздан заң саласы мамандарын дайындайтын 
жоғары оқу орнын  ашсақ» деп  заң факультетіне 
арналған жұмыс жоспарын көрсетейін деп едім, «Жі-
гіттер сендерге сенем, өзім заңгер емеспін» – деп ба-
тасын берді. Халқымыздың біртуар перзенті Димаш 
ағаның батасымен ашылған   осы университетімізге 
биыл 30 жыл болды. Бұрын Қонаев атындағы Евразия 
заң академиясы деп аталғанбыз. 26 мамырдан бастап 
Қонаев атындағы университет деп қайта тіркеттік.

Ұстанымымыз – мықты заңгерлерді дайындау, 
халықаралық деңгейде өзіндік орны бар жоғары оқу 

орнының  атауына кір келтірмеу, тұғырын биік ұстау. 
Димекең секілді инженерлік  мамандық бойынша жаңа 
факультет ашу  да ойымызда бар.  Сонымен қатар 
Қонаев қаласының дамуына, қанатын жайып өсуіне 
осы елдің перзенті ретінде атсалысып жатырмыз.  
Талғардағы Қонаев атындағы колледжімізді Қонаев 
қаласына көшіріп, уақыт талабына сай барлық қа-
жеттіліктерді қамтыған жаңа ғимарат салып ашу-
ды ойластырып жүрміз. 

Алпысбай РАХИМОВ, ҚР Ішкі істер органда-
рының ардагері,  полиция полковнигі:

– Д. Қонаев атындағы университеттің құрылғаны-
на 30 жыл толуына арналған ғылыми конференцияда 
студенттердің білімін халықаралық деңгейге көтеру 
жайлы құнды ұсыныстар айтылып, өзекті мәселелер 
көтерілді. Оқымыстылардың баяндамаларын мұқият 
тыңдадым. Өмірдегі сан алуан мәселерді көтерумен 
шектелмей, оны шешу жолдарын ғылыми негізге 
байланыстыра білетіндіктері ұнады. Қалай десек те, 
ғалымның аты ғалым . Соның барлығын мемлекет 
мүддесіне байланыстыра білу университет басшы-
сының артықшылығы, ақырын жүріп анық басатын 
сабырлылығы, тынымсыз еңбегінің жемісі екенін 
сол ғалымдар сан рет қайталап , жақсы бағалағаны 
көңіліме  қуаныш ұялатты, мерейлендірді.Полиция 
полковнигі ретінде қосарым жаңа Қазақстанның 
жаңа қадамы осындай игілікті істермен аршындай 
алға басуы керек. 

Нұрбол ӘЛДІБАЕВ,
«Заң газеті»

«Бұл салаға қажетті мамандар тек Алматы 
қаласындағы 80 колледждің 20-сында дайын-
далады. Яғни, республика бойынша олардың 
саны айтарлықтай деуге болады. Осыған 
қарамастан елімізде туризм бойынша білім 
алып жатқан жастардың республика бойынша 
білімін сынап, кәсіптік дағдысын тексеретін 
жалғыз ғана байқау бар.  Ол – Халықаралық 
қазақ-қытай тіл колледжі өткізетін «Жас 
турист» байқауы.  Алдымен қалалық, одан 
кейін республика көлемінде өткізіліп келген 
бұл шараның биыл қатысушылар географиясы  
кеңейіп, көршілес Қырғызстан мен Өзбекстан-
нан да командалар келіп отыр. Оларға ҚР 
Ұлттық туризм индустриясы қауымдастығы-
ның президенті Раушан Шәмілқызы,  Алматы 
облысының спорттық құзға өрмелеу және 

альпинизм қауымдастығының президенті, об-
лыстық құраманың аға жаттықтырушысы Нұр-
жан Батырбеков, туристік көпсайыс бойынша 
спорт шебері Данил Жданов төрелік жасады», 
– дейді Халықаралық қазақ-қытай тіл кол-
леджінің директоры Талғат Мамырұлы.  Оның 
айтуынша, байқау жастардың өз шеберлік-
терін шыңдап, білімдерін жетілдіріп, өзара до-
стық қарым-қатынас орнатуына ғана жағдай 
туғызып қоймай, туризм бойынша мамандар 
дайындайтын колледждер үшін де білім мен 
тәжірибе алмасуға жол ашып отыр. Мәселен, 
биыл қыркүйек айында осындай халықара-
лық жарыс Өзбекстанда, ал келесі жылы 
Қырғызстанда өтпек. «Былтырғы бай қауға 
еліміздің әр өңірінен 14 команда қатысып, 
екінші кезеңге олардың жетеуі жолдама алған 

БАЙҚАУ ОТАНДЫҚ ТУРИЗМНІҢ ДАМУЫ ЖАСТАРДЫҢ ҚОЛЫНДА
Алатау ұлттық паркі аумағындағы 

Аюлы визит орталығында V «Жас ту-
рист» этно-эко-экскурциялық-спорт-
тық байқауы өтті. Халықаралық қа-
зақ-қытай тіл колледжінің отандық 
туризмді дамыту бағытында ұйым-
дас тыратын дәстүрлі бұл шарасына 
биыл ҚР Ұлттық туризм индустриясы 
қауымдастығы қолдау көрсетті.

– Жыл сайын өтетін бұл байқаудың басты 
мақсаты: болашақ жас мамандардың  өздері 
тұратын аймақтың тарихын және туристік 
нысандарын тереңнен тану, экскурсия жүргізу 
деңгейлерін шыңдау. Сондай-ақ, турис тік-
өлкетану жұмысын ұйымдастырудың үздік 
тәжірибесін анықтау және тарату. Сондықтан 
қатысушылардың 4 адамнан тұратын коман-
дасы алғашқы кезеңде өз өлкесі бойынша 
саяхатшылардың қызығушылығын арттыру 
үшін жергілікті туризм департаменттеріне 
ұсынылатын туристік нысандарды таныстыру 
жобасы жасалды. Ал екінші  кезеңде саяхатқа 
арналған құрал-жабдықтарды қолдана оты-
рып, сапарда кездесетін түрлі қиындықтарды 
еңсеруі бойынша сынға түсті, – дейді Халықа-
ралық қазақ-қытай тіл колледжінің құрылтай-
шысы Фарида Мерхамитқызы. 

Оқу-ағарту министрлігінің есебі бойынша, 
елімізде 770 техникалық және кәсіптік білім 
беретін оқу орны бар. Оларда  488,9 мың адам 
білім алады. Алайда олардың арасында туризм 
саласы бойынша мамандар дайындайтындар-
дың нақты саны белгісіз.  

БҮГІНГІНІҢ БАС ТАҚЫРЫБЫ ХАЛЫҚТЫҢ ТАБЫСЫ 
АЗЫҚ-ТҮЛІКТЕН АРТЫЛМАЙДЫ

Өткен жұмада «AMANAT» пар-
тиясының Парламент Мәжілісіндегі 
фракциясы құзырлы орын өкілдерін 
шақырып, оларға осы сұрақты тө-
тесінен қойды. Үкімет мүшелерінің 
бұған өз жауабы бар екен. Олар 
мәселені барынша кешенді түр-
де қарап, шешуге әрекет жасап 
жатқанға ұқсайды. Мәселен, депу-
таттар алдында баяндама жасаған 
ҚР Ұлттық экономика министрі 
Әлібек Қуантыровтың айтуынша, 
қалыптасқан жағдайға байланы-
сты аталмыш бағдарлама өзектен-
діріліпті. Онда мәселен, «Ауыл 
аманаты» жобасын іске асыру бой-
ынша жаңа бөлім қарастырылған. 
Бағдарлама адами капиталды да-
мытуға, кәсіби дағдыларды артты-
руға, еңбек өнімділігін жоғарыла-
туға, сондай-ақ мемлекеттік қолдау 
шараларын алатын орта және ірі 
кәсіпорындардың жалақыны артты-
ру және жұмыспен қамту жөніндегі 
ортақ жауапкершілігін қамтамасыз 
етуге бағытталған. Бағдарлама 5 
бөлімнен тұрады. Оларға қысқаша 
сипаттама бере кетер болсақ, бірін-
ші өңірлік жұмыспен қамту карта-
лары шеңберінде экономиканың 
нақты секторында жұмыс орында-
рын құру. Осы бағыттың шеңберін-
де 2029 жылға қарай жалпы 3,3 
млн адамды, оның ішінде ұлттық 
жобаларды іске асыру, сондай-ақ, 
бос орындарға жұмысқа орнала-
стыру есебінен, өңір әкімдері үшін 
10 мың тұрғынға 100 жұмыс орны, 
субсидияланатын жұмыс орындары 
және кәсіпкерлік бастамалар есебі-
нен жұмысқа орналас тыру жоспар-
лануда. Екінші «Ауыл аманаты» жо-
басын іске асыру шеңберінде ауыл 
халқының табысын арттыру. Жоба 
кооперациялық тізбекті дамыту 
арқылы халықтың әл-ауқатын арт-
тырудың табысты өңірлік кейстерін 
кеңейту жолымен іске асырылмақ. 
Биыл жобаға өңірлер бойынша 17 
мыңнан астам шағын несие беру 
жоспарымен 100 млрд теңге бөлінді. 
Нәтижесінде, республика бойынша 
жеке қосалқы шаруашылықтың 50 
пайызына дейін кәсіпкерлікке тарту 
және 2029 жылға дейін 350 мыңнан 
астам жұмыс орнын құру жоспар-
лануда. Үшіншіден, кіріс деңгейін 
арттыруды және мемлекеттік қол-
дау шараларын қамтамасыз ететін 
жүйелі шаралар айқындалды. Бұл 
ретте басымдық жеке кәсіпкерлік 
субъектілерін қолдауға берілмек. 
Қолда бар құралдарды жүзеге асы-
рған сәттен бастап жалпы сомасы 
6,5 трлн теңгеден астам кредитке 
87 мыңға жуық жоба субсидиялан-
ды. Жалпы кредит сомасы 1,2 трлн 
теңгеге 51 мыңнан астам жобаға ке-
пілдік берілді. Кәсіпкерлікті қолдау 
шараларын алушылар үшін жұмыс 
орындарын құру немесе сақтау 
түріндегі қарсы міндеттемелер көз-

делген. Бүгінгі күні мемлекеттік 
қолдауды алған сәттен бастап, екі 
жылдан кейін салықтардың, жұмыс 
орындарының санын арттыруды 
қамтамасыз ету немесе еңбекақы 
төлеу қорын міндетті түрде ұлғайта 
отырып, ағымдағы жұмыс орында-
рын сақтау міндетті шарт болып та-
былады. Биылғы жылдың 4 айында 
252 млрд теңге кредит сомасына 2 
мыңға жуық субсидиялау жобасы 
және 30 млрд теңге сомасына 780-
нен астам кепілдік беру жобасы 
қолдау тапты.Мемлекеттің қолда-
уымен өңдеу өнеркәсібінде жұмыс 
орындарын құру жоспарлануда. 
Мәселен, экспортқа бағдарланған 
кәсіпорындарды қаржылық қолдау 
нәтижесінде 23 мың жұмыс орны 
құрылады. Өңдеу өнеркәсібінде 
жыл сайын кемінде 100 жоба іске 
қосылып, 7 мыңнан астам жұмыс 
орны ашылады. Бұдан басқа, жыл 
сайын өңдеу ші өнеркәсіп саласын-
дағы кемінде 7 кәсіпорынның өн-
дірістік қуатын жаңғыртуға жалпы 
сомасы 800 млрд теңге инвестиция 
тартылады. Қоғам және инвестор-
лардың ыңғайына инвестициялық 
жобалардың жалпыұлттық пулы 
құрылды. Ол қазіргі уақытта жалпы 
сомасы 28,1 трлн теңгеге тең 873 
жобадан тұрады және шамамен 
138,4 мың жұмыс орнын құруды 
көздейді.

Төртіншіден, бюджеттен жалақы-
ны арттыру бойынша міндеттемелер 
айқындалды. Осы бөлім аясында 
азаматтық қызметшілердің және 
коммуналдық қызметтердің өндірістік 
персоналының жалақысын тікелей 
ұлғайту жоспарлануда.Үкімет 2020 
жылғы 1 қаңтардан бастап азамат-
тық қызметшілердің жалақысын 
кезең-кезеңімен арттыруды бастады 
және 4 жыл ішінде ол 2 есеге ұлғая-
ды. Бесіншіден, халықты мемлекеттік 
әлеуметтік қолдау арттырылмақ. Бұл 
бөлім халықты әлеуметтік қолдаудың 
тікелей шараларын қамтиды. Олар-
дың ішінде интернет-платформалар 
арқылы жұмыс істейтін 500 мыңға 
жуық адамды әлеуметтік және меди-
циналық сақтандыру, зейнетақымен 
қамсыздандыру, салық салу, оның 
ішінде табысы кедейлік шегінен 
төмен отбасыларды әлеуметтік қол-
даудың проактивті форматымен 
қамтуға мүмкіндік беретін жұмыспен 
қамтудың жаңа нысандарын реттеу 
тетігін енгізу шаралары бар. 2022 
жылғы 1 қыркүйектен бастап Отба-
сының цифрлық картасында жәрде-
мақылар мен әлеуметтік төлемдердің 
10 түрі бойынша қызметтер алу мүм-
кіндігі ұсынылды. 

«Ауыл аманаты» жобасы шең-
берінде әрбір жекелеген ауданда, 
елді мекенде, ауылда іріктелген 
ауылдық округтерде жеке қосалқы 
шаруашылықтарға микрокредит 
беру, оларда құрылған кооператив-
терді техникамен және жабдықпен 
лизингке беру жүзеге асырылатын 

болады. Одан күтілетін нәтиже 
– өңірлердегі жұмыссыздар мен 
атаулы әлеуметтік көмек алатын 
адамдар санының азаюы және өзін-
өзі жұмыспен қамтығандарды заң-
дастыру. 

Қабылданған шаралар осы 
жылы тұрақты экономикалық өсуді 
қамтамасыз етуге мүмкіндік берді. 
Ағымдағы жылдың қаңтар-сәуір 
айларында жалпы ішкі өнім өсімі 5 
пайызға жетті. Мемлекеттің барлық 
әлеуметтік міндеттемелері уақы-
тылы және толық көлемде орын-
далады. Бағдарламаның барлық 
ұсынылған шаралары әрбір өңірде 
және әрбір азамат үшін әл-ауқат пен 
өмір сүру сапасын арттыруға, елдің 
әлеуметтік-экономикалық дамуына 
жеке секторды тартуды жандан-
дыруға, сондай-ақ, мониторингті 
жақсартуға, мемлекеттік органдар-
дың ашықтығы мен жауапкершілігін 
арттыруға бағытталған. Үкіметтің 
осы бағыттардағы жұмысы одан әрі 
жалғасатын болады. 

Әлібек Сәкенұлының бұл айт-
қандары депутаттарды сендірмеді. 
Тіпті, сөз алған халық қалаулылары 
министр айтқан бірқатар статис-
тикалық деректердің дұрыстығына 
күмән келтірді. Мәселен, депутат 
Юлия Кучинская «Сіз ұсынған ста-
тистикаға қарап, екі түрлі елде өмір 
сүріп жатқандай әсерде қаламыз. 
Жалақының орташа деңгейі – 340 
мың теңге. Алайда халықтың ба-
сым бөлігі осындай жалақы алады 
дегенге күмәнім бар. Шындығында, 
халықтың көп бөлігі бұдан 3-4 есе 
аз табыс табады. Бір қызығы, 10 
жыл бойы Қазақстандағы жұмыс-
сыздық деңгейіне ешқандай фактор 
әсер етпей келеді: пандемия да, 
экономикалық дағдарыс та. Жұмыс-
сыздық деңгейі әрдайым 4-6 пайыз 
аралығында. Статистика елдің әлеу-
меттік-экономикалық жағдайының 
шынайы көрсеткіші болуы тиіс», 
– деді. Мұны оның әріптесі  Ерлан 
Саиров қолдап, шын мәнінде отан-
дастарымыздың мемлекетке деген 

сенім деңгейі статистикалық дерек-
тердің дұрыстығымен өлшенетінін 
айтты. «ЖІӨ-нің өсімін инфляция 
жұтып жатыр. Адамдар күн сайын 
тұтынатын нан, май, макарон, күріш 
өнімдері 80 пайызға қымбаттады. 
Тіпті, моншаның өзіне тұрғындар ап-
тасына бір мәрте емес, екі аптада бір 
баруға мәжбүр болып отыр. Себебі, 
ел азаматтарының табысы төмендеп 
кетті. Қазіргі индикаторларды өзгер-
ту керек. Жалпы, ішкі өнім Қазақстан 
халқының әл-ауқатының көрсеткіші 
бола алмайды. Негізгі көрсеткіш – үй 
шаруашылығының табысы», – деді 
халық қалаулысы.

Өз кезегінде, депутат Ринат За-
йытов та өзекті мәселе қозғады. 
Оның айтуынша, «Ауыл аманаты» 
жобасы ауыл халқының табысын 
арттыруға арналған пәрменді құрал 
болғанымен, адамдар жеңілдікпен 
берілетін несиені алу кезінде бірқа-
тар қиындыққа тап болады.«Егер 
ауыл азаматының әкімдікке жақын-
дығы, ықпалды туысы болмаса, онда 
ол қаржы ала алмайды. «Ауыл ама-
наты» жобасы аясында халыққа дер-
бес қызмет көрсететін орталықтар-
ды ашу мүмкіндігін қарастыру қажет. 
Тұрғындар несиені шаруашылықпен 
айналыспайтын адамдар алып 
жатқанын айтып, шағымдануда. 
Сондай-ақ, ең көп сұранысқа ие та-
уарларды өндіру мәселесіне қатысты 
бірқатар сұрағым бар. Елімізде тек 
пластик терезе мен кілем өндірісі 
ғана бар ма? Әрі бұл өнімдердің 
бағасы Қытайға қарағанда арзан, 
Еуропаға қарағанда сапалы бола 
ма? Лентасы қиылғаннан кейін бұл 
зауыттар жабылып қалмауы керек», 
– деді депутат.

Мәжілістің Қаржы және бюджет 
комитетінің төрағасы Мәди Тәки-
ев Қазақстанда өзін-өзі жұмыспен 
қамтығандар 2 миллионнан аса-
тынын атап өтті. Оның 65 пайызға 
жуығы 100 мың теңгеге дейінгі 
жалақыға жұмыс істейтін тұрмысы 
төмен азаматтар қатарына жата-
ды. «Әлеуметтік трансферттер ха-

лықтың тағы бір маңызды табыс 
көзіне айналды. Ол қазірдің өзінде 
тұрғындар кірісінің 23 пайызын 
құрайды. Оның үстіне, динамика 
нашарлап барады. Табыстың төмен-
деуі мен инфляция салдарынан 
қазақстандықтардың 51 пайызы 
өз табысының жартысынан көбін 
азық-түлікке жұмсайды. Бұл азамат-
тардың жинайтын қаражаты жоқ 
деген сөз», – деді депутат. Ол тағы 
биыл наурыз айында қабылданған 
«Халықтың табысын арттырудың 
2029 жылға дейінгі бағдарламасы-
ның» жаңа редакциясы мониторинг 
және талдау жүргізілмей бекітілгенін 
айта келіп, «іс-шаралардың көпшілігі 
жалпылама әрі нақты емес. Оның өзі 
бұлыңғыр болып отыр. Мұның бәрі 
бағдарламаның орындалу сапасы-
на әсер етіп, мониторинг жүргізуді 
қиындатады. Бағдарламаның қазіргі 
нұсқасы жағдайды жақсарта қоятын-
дай жүйелі құжат емес», – деді. 

Өз кезегінде депутат Екатерина 
Смышляева бағдарламадағы көр-
сеткіштердің тұтас тізбесін өзгер-
ту қажет екеніне назар аударды. 
Атап айтқанда, «Халықпен бірге!» 
сайлауалды бағдарламасында ке-
дейлік шегін медиандық табыспен 
анықтау керек деп көрсетілген. 
Алайда, қазір көрсеткіштер әлі де ең 
төменгі күнкөріс деңгейіне байланып 
тұр. Бұл кедейлер санының нақты 
көрсеткішін айтарлықтай төмен-
детеді.«Жалақының жалпы ішкі 
өнімдегі үлесінің макрокөрсеткіші, 
сала бойынша берілгенімен, әлгі 
бір анекдоттағы жағдайға ұқсайды. 
Біреу күріш, біреу ет жейді. Нәтиже-
сінде барлығы палау жеген болып 
шығады. Егер қазір индикаторлар 
өзгермейтін болса, бағдарламаны 
жүзеге асыру қорытындысы бо-
йынша Үкімет кедейлерге олардың 
бақуатты өмір сүріп жатқанын тағы 
да қарқынды түрде дәлелдейтін 
болады. Орындалған индикаторлар 
бойынша», – деді ол.

Жиынды қорытындылаған Ел-
нұр Бейсенбаев: «Біздің ортақ мін-
детіміз – тиімді шаралар қабыл-
дап, оны қағаз жүзінде қалдырмау. 
Оның әсерін әр тұрғын сезінуі тиіс. 
Бағдарламаға жан-жақты өзгеріс 
енгізу қажет. Депутаттар 20-ға жуық 
сұрақ қойды. Алайда оның басым 
көпшілігіне нақты жауап ала алма-
дық. Табысты арттырмай халықтың 
әл-ауқатын көтеру мүмкін емес екені 
айдан анық. Сол себепті, Үкіметке 
осы бағдарламаға тағы да қандай 
көрсеткіштер енгізуге болатынын, 
оның тиімділігін арттыру үшін нақты 
қандай шаралар қабылдау қажет 
екенін және қаржы мәселелерін пы-
сықтауды тапсырамыз», – деп түйді 
Елнұр Бейсенбаев.

А.ТҰРМАҒАНБЕТОВА,
«Заң газеті»

екен. Бұл жолы байқаудың алғашқы 
кезеңіне елімізден 10 команда өтініш  
білдірген еді. Онда 1-2 орынды Алматы 
қаласының Халықаралық қазақ-қытай 
тіл колледжі, Алматы сервистік қызмет 
көрсету колледжі бөліссе, үздік үштікті 
Шығыс  Қазақстан облысының Алтай қа-
ласынан келген Алтай жоғары колледжі 
түйіндеді. Ал екінші кезеңдегі сайысқа  
Алматы, Алтай, Байқоңыр қалаларының 
жеті командасы  мен Қырғызстанның 
Ош мемлекеттік университетінің СТЕМ 
инновациялық колледжі, Өзбекстан-
ның Бахмал экономика және туризм 
колледжі командалары қатысты. Онда 
Халықаралық қазақ-қытай тіл колледжі 
бірінші, Бахмал экономика және туризм 
колледжі екінші, СТЕМ инновациялық 

колледжі үшінші орын алды», – дейді ҚР 
Ұлттық туризм индустриясы қауымдастығы 
президенті Раушан Шәмілқызы. 

Мәдениет және спорт министрлігінің Ту-
ризм комитеті төрағасының орынбасары Ми-
рас Төлебаевтың сөзіне қарағанда,  «Жас ту-
рист» байқауының  республикалық көлемінде 
шектеліп қалмай, халықаралық деңгейге кө-
терілуі еліміздің туризм саласындағы ахуалдың 
да оң көрсеткіші іспетті болып отыр. Министр-
лік мұндай бастамаларды алдағы уақытта да 
қолдап, өз құзыреті шегінде әріптес тік байла-
нысты ары қарай нығайтуға мүдделі. 

Ерлік ЕРЖАНҰЛЫ, 
«Заң газеті»

(Соңы. Басы 1-бетте)

қызметкерлері үшін кәсіп одақ 
ұйымының маңызы қандай?
– Көп мекемелерде өз ішінде 

еңбек құқықтарын қадағалайтындар 
болады. Осыған қарамастан кейбір 
жерлерде құқықбұзушылықтар жаса-
лып жатады. Сол кезде кәсіподақтың 
көмегі керек. Өйткені, басшылардың 
көбі қызметкерлердің еңбек құқының 
бұзылуына қатысты мәселе туындаса 
оны өзара «шешіп тастап» отырады. 
Өйткені, мекеме заңгерлері олардың 
қол астында. Сондықтан барлық жер-
де кәсіподақ ұйымы болғаны дұрыс. 

Жасыратыны жоқ, мемлекет-
тік мекемелерде еңбек шарттарын 
бұзуға қатысты түрлі қиыншылықтар 
туындап жатады. Мәселен, ковид 
індеті кезінде 2-3 тәулік бойы үйіне 
бармай, жұмыста қонып жұмыс жа-
саған қызметкерлер бар. Өйткені, 
оларды ауыстыратын адамдар бол-
мады. Ол кезде қиын жағдай болған 
соң бәрі өзара келісіп, бірінің орнына 
бірі шыққандар да болды. Бірақ қан-
дай жағдай болмасын демалыс болуы 
керек қой. 

Басқа жұмыс болса келісуге бола-
ды, ал медицина қызметкерлері күн 
сайын операцияға кіреді. Сол кезде 
уақытылы демалмаған дәрігердің 
қателесуі ықтимал. Мәселен, дәрігер 
аптасына 36 сағаттан артық жұмыс 
істемеуі қажет. Қазір ондай норманы 
ешкім сақтамайды. Өзге мамандық 
иелері әрдайым уақытылы тамағын 
ішетін болса, дәрігердің түскі ас 
уақытында да операцияда болатын 
кездері аз емес. Өйткені, операция-
ның бәрі таңғы 8-де басталғанымен 
оның кейбірі 5-6 сағатқа дейін со-
зылып кетеді. Одан шыққан соң 
дәрігерлер бөлімдегі жұмыстарына 
жүгіреді. Онда әрқайсысының қарап 
жүрген науқастары болады. Егер 
жұмыс бітер уақытта, яғни, 4-5 кезін-
де жедел операция болатын болса 
күндізгі ауысымдағы дәрігерлер оны 
жасау ға міндетті. Отаны бастаған 
адам аяқтап бір-ақ шығады. Яғни, 
жұмыс уақыты бесте аяқталатын 
дәрігер жұмыстан кешкі 8-де бір-ақ 
шығады. 27 жылдық еңбек өтілімде 
менің де операциялық блокта 10-12 
сағатқа дейін тұрған кездерім болды.  

– Шет елде дәрігерлер қа-
лай жұмыс жасайды?
– ҚР Денсаулық сақтау министр-

лігінің Акушерия, гинекология және 
перинатология ғылыми орталығын-
да акушер-гинеколог болып жұмыс 
жасап жүрген кезде бізді тәжірибе 
алмасу үшін шетелге жіберді. Шет 
елде медициналық мекемелерге 
барған кезде дәрігерлерді мүлдем 
көрмейсің. Онда операцияға келетін 
дәрігерлердің өз келісімшарттары 
бар. Олар өз жұмысын жасаған соң 
онда жүрмейді. Науқасты операцияға 
дейінгі және одан кейінгі бақылауды 
орта және төменгі медицина буыны 
қызметкерлері жалғастырады. Дәрі-
герлері әр 4-5 сағат сайын ауысып 
тұрады екен.

Біздің дәрігерлер болса таңертең 
жұмысқа келіп пациентті қабыл-
дайды, сосын операциядан кейінгі 
мәліметтерді компьютерге өзі ен-
гізеді, және оның қарауында бір 
емес, бірнеше науқастан болады. 
Қазақстанда Damumed сияқты ақпа-
раттық қызметтер өте нашар жұмыс 
жасайды. Оған бірдеңені енгізейін 
деп бастасаң аяқ асты өшіп қалуы, 
жазғаның жоқ болып кетуі мүм-
кін. Цифрлық медицинада осын-
дай техникалық қиыншылықтар өте 
көп. Шет елдерде науқасқа қатысты 
мәліметті толтыратын арнайы маман-
дар бар. Жоғары оқу орнын бітіріп 2 
жылдық резидентурадан өтетін жас 
мамандар толықтай осы дәрігер-
лердің жұмыстарын атқарады. Бізде 
резидентураны бітіргенше оларға 
жұмыс берілмейді. Сосын шетелде 
мейіргерлердің біліктілігі де өте жоға-
ры. Олар науқасқа өздері диагноз 
қояды. Біз оны кешірек қолға алдық. 
Бұл соңғы 2-3 жылда ғана дамып 
келе жатыр. Кеңейтілген практик 
мейірбике деген қызмет шықты дәрі-
гер мен мейіргердің ортасында. Сол 
лауазымды дәрігердің көмекшісіне 
дайындап жатыр.

– Шетелде аурухана бас-
шылары көбінде мейіргерлер 
деген қаншалықты рас?
– Олар әкімшілік істерінің бәріне 

өздері қарайды. Дәрігер тек науқас-
ты көріп консультациясын беріп, 
операциясын жасауы керек. Ал бізде 
дәрігерлер көп жұмысқа өзі арала-
сып кетеді. Бөлімшедегі жұмыстың 
жауапкершілігін меңгеруші боп жүр-
ген дәрігердің мойнына іліп қояды. 
Дәрігердің бос уақытын көбейтіп, 
біліктілігін ары қарай жетілдіруіне 
мүмкіндік жасау керек. Осы жерде 
кәсіподақтың қызметі олардың ден-
саулықтарын жақсартуына, спортқа 

Алтын ДАУТОВА, «Aqniet» денсаулық сақтау қызметкерлері кәсіподағының Алматы қалалық филиалының төрайымы: 

«ӘСКЕР МЕН ДӘРІГЕРДІҢ 
ЖАУАПТЫЛЫҒЫ БІРДЕЙ»

көңіл бөлуіне жағдай туғызу. Қазір 
дәрігерлердің оған уақыттары жоқ.  

Медицинадағы екінші күрделі 
мәселе, тұрғын үйдің жоқтығы. Көбі 
пәтерде тұрады немесе оны ипоте-
ка не кредитке алады. Сондықтан 
жалақысының көбі соған кетеді. 
Мәселен, «Aqniet» денсаулық сақтау 
қызметкерлері кәсіподағының Алма-
ты қалалық филиалында пәтерге 800 
адам кезекте тұр. Бұл мәселе туралы 
қала әкімімен де сөйлестік. Алматыда 
ғана емес, бүкіл республикада меди-
цина қызметкерлеріне қатысты жеке 
бағдарлама жоқ. Егер әскерилерге 
арналған бағдарлама бар екенін 
ескерсек, неге медицина қызметкер-
леріне дәл сондай бағдарлама жаса-
масқа? Ипотека несиесін жалақысына 
қарай төлей алатындай жағдай жасау 
қиын шара емес қой. Тіпті, әр меди-
циналық мекемені қадағалап, оның 
қасында салынып жатқан үйлерден 
онда жұмыс істейтін қызметкерлерге 
уақытша болса да пәтер берсе жақсы 
болар еді. 

– Әлеуметтік сала қыз-
меткерлері арасында мектеп 
мұғалімдерінен кейін ең көп 
жалақы алатын дәрігер ғой. 
Оларға кәсіподақ не үшін ке-
рек?
– Тарихқа көз жүгіртер болсақ 

медицина қызметкерлерінің жалақы-
сын көтеру туралы ұсынысты жа-
саған «Aqniet» кәсіподағы болатын. 
Қазір жалақы өсуінің құқықтық ме-
ханизмдері салалық келісім арқылы 
жүзеге асып отыр.

Кәсіподақ ұйымы сондай-ақ, дәрі-
герлердің біліктілік категориясына 
қарай жалақысына қосымша үстеме 
ақы төлеуді медицина мекемелері 
тоқтатқан кезде де, оған араласып, 
мәселенің оң шешілуіне ұйтқы бол-
ды. Өйткені, үкіметтің қаулысы бой-
ынша оған ешқандай негіз болған 
жоқ. Мекемелер де оған қайшы 
әрекет жасау дан қорқып біліктілік 
категория сына қосымша ақы төлей 
алмады. Кәсіподақ бұл құқықтық 
тұрғыдан дұрыс емес екенін дәлел-
деп, құзырлы органдарға хат жазып 
жатқан кезде, кейбір мекемелердің 
экономистері хаттың көшірмесін 
сұрап алып, оны сол арқылы төлеп 
жатты. 

– Кәсіподағы жоқ мекеме-
лер сонда оны төлемей ме?
– Көбінде әлі күнге дейін төлен-

бейді. Өйткені, жекеменшік клини-
калар көп нәрсеге бағынбайды. Сон-
дықтан оны ұдайы қадағалайтын, өз 
құқықтарын білетін белсенді адамдар 
керек. Жекеменшік мекемелерде ай-
лық жоғары. Сондықтан онда жұмыс 
жасайтындар біліктілік категориясы 
бойынша қосымша ақы талап етпейді 
деп ойлауы мүмкін. Мен үлкен айыр-
ма бар деп айта алмаймын. Ондағы 
қызметкерлер еңбек демалысына 
шыққан кезде сауықтыру төлемін 
алмайды. Сауықтыру төлемі деген 
әрбір адам кезекті еңбек демалысына 
шыққанда жалақымен бірге соның 
көлемінде сауықтыруға деп берілетін 
көмек. Ол Еңбек кодексінде де жа-
зылғанымен, оны медицина ғана 
емес, өзге салаларда да көбі төле-
мейді. Сонымен қатар, мекеменің өз 

ішіндегі нормативтерін басшылары 
өздері бұйрық шығарып қабылдап 
алған. Онда сауықтыру төлемін төле-
мейміз деп жазып, оған ұжым мүше-
лерінің қолын қойдырып алады. Оған 
біреу біліп, біреу білмей қол қоя са-
лады. Ал «Aqniet» денсаулық сақтау 
қызметкерлері кәсіподағының Денса-
улық сақтау министрлігі және Еңбек 
және халықты әлеуметтік қорғау 
министрлігімен арадағы келісімшар-
тында сауықтыру төлемі міндетті 
түрде берілу керек деп жазылған. 
Оның орындалуында кәсіподақ сол 
үшін керек қой. 

– «Aqniet» денсаулық сақ-
тау қызметкерлері кәсіпо-
дағының Алматы қалалық 
филиалына Алматы облы-
сының іргелес аудандары да 
қарайтын көрінеді?
– Оныңыз рас. Қазір бізге іргелес 

Талғар, Еңбекшіқазақ, Іле аудан-
дарының кейбір медицина мекеме-
лерінің қызметкерлері мүше. 2018 
жылға дейін елде денсаулық сақтау 
қызметкерлерінің бір ғана кәсіподақ 
ұйымы болған еді. Сол кезде рес-
публикада 350 мыңдай, ал Алматы 
қаласы мен облысында 35 мыңдай 
мүшеміз болған. Алайда, біздің са-
лалық кәсіподақ ұйымымыз бір мү-
шесі болып саналатын ҚР Кәсіподақ 
федерация басшыларымен арадағы 
келіспеушілікке байланысты біз олар-
дан бөлініп шыққан соң, олар өзге 
де билік органдарының әкімшілік 
ресурсын пайдаланып денсаулық 
сақтау қызметкерлерінің салалық 
жаңа кәсіподақ ұйымын құрып алды. 
Осыдан әлі күнге дейін өзінің қай 
кәсіподаққа мүше екенін білмейтін 
денсаулық қызметкерлері бар. Бү-
гінгі таңда бізде Алматы қаласы мен 
Алматы облысының Алматыға жақын 
аудандарындағы 22 мекемеден біздің 
филиалға 10 мың қызметкер ғана 
мүше болып қалып отыр. Оның өзі 
бізге оңайға түскен жоқ. Өз құқығы 
бұзылған кезде мекемедегі заңгер-
лерден ғана емес, ай сайын жалақы-
сының 1 пайызы бухгалтерия арқылы 
аударылып тұратын кәсіподақтан еш 
қайыр болмаған соң ғана мәселенің 
мән-жайын түсініп жатқандар бар. 
Олардың кейбірі бізді іздеп тауып, 
өзінің ерікті түрде кәсіподақ ұйымын 
таңдап, оған мүше болу құқын пай-
даланып жатыр. Мәселен биыл жыл 
басынан бері 5 ұйым бізге осылай 
қосылды.  

– Салалық деңгейде рес-
публика көлемінде жұмыс 
істейтін сіздерден басқа қан-
ша кәсіподақ ұйымы бар? 
– Бізден басқа Денсаулық сақтау 

министрлігімен келісімшарт жасасқан 
республика деңгейінде медицина 
саласында қызмет жасайтын тағы екі 
кәсіподақ бар. Сондай-ақ, ешқандай 
федерация, конфедерацияларға 
мүше болып кірмей, тек бір мекеме 
көлемінде ғана жұмыс жасайтын 
кәсіподақ ұйымдары да бар. Яғни, 
жергілікті деңгейде ғана жұмыс жа-
сайтын бұл кәсіподақ ұйымдарының 
қаржысы қаншалықты өз қызмет-
керлерінің пайдасына жаратылып 
жатқанын анықтау мүмкін емес. 
Ол бухгалтерияның ішінде жүретін 

ақша. Мұндай мекеме басшылары өз 
ішінен біреуді профком жасайды да, 
жалақының ай сайын бір пайызын 
аударатын бөлек шотын ашып қояды, 
оны кейін қайда, қалай, неге жара-
татынын өзі біледі. Осы арада оқыр-
манға ескерте кететін бір жәйт бар. 
Сауықтыру төлемі кәсіподақ қаржы-
сынан емес мекемеден төленеді. 
«Aqniet» кәсіподағы мүшелерінің 
бәрі сауықтыру төлемін толық алады. 
Өйт кені, оны біз қадағалап отырамыз. 
Бұл үшін мекемедегі кәсіподақ ұйымы 
басшыларына ғана емес, мекеменің 
бухгалтер, экономистеріне де арнайы 
семинар-тренингтер өткізіп тұрамыз. 
Мекеменің құзырлы лауазымдағы 
мамандары бір нәрсені түсінбесе 
кәсіподақ заңгерлері оларға өздері 
барып, түрлі сабақтар өткізіп тұрады. 
Мысалы, биылдың өзінде біз кадр 
бөлімі, бухгалтер, экономистер үшін 
3 рет семинар-кеңестер өткіздік. 

– Жақында әлеуметтік 
желіде Алматы облысы Кеген 
аудандық ауруханасы қыз-
меткерлері жалақысының 
кешіктіріліп жатқаны туралы 
жазба жариялады. Мұндай 

жағдай қайталанбас үшін өз 
әріптес теріңізге не кеңес бе-
ресіз?
– Біздің мүшелеріміз арасында 

мұндай құқықбұзушылық жоқ деп 
толық сеніммен айта алам. Өйткені, 
айлықты әр айдың онына дейін төлеу 
керек деген Денсаулық сақтау ми-
нистрінің арнайы бұйрығы бар. Егер 
одан кешіктірсе бұл мекемелер мем-
лекетке өсімпұл төлейді. Кәсіподақ 
ұйымы дұрыс жұмыс істемегендіктен 
сіз айтып отырған бізге мүше бол-

маған және кәсіподақ ұйымы мүлде 
құрылмаған мекемелерде істейтін 
адамдардың банк пен өзге де қаржы 
ұйымдарынан алған ипотекасы мен 
кредитінің өсімпұлы үшін ешқашан 
өтемақы тұрмақ, кешірім де сұрата 
алмай отыр. 

Мәселен, сіз айтып отырған Ке-
ген аудандық аурухана қызметкер-
лері «Сенім» деп аталатын салалық 
кәсіподақ ұйымына кіреді. Мен был-
тыр сол мекемеге барғам. Олар 2018 
жылға дейін бізде болған. Аурухана-
ның қазіргі жағдайы өте төмен. Қай 
кәсіподаққа мүше екенін қызметкер-
лері білмейді. Білетіндері «Сенімнен» 
шығуға қорқады. Оны біз емес, бас-
шылар шешеді деді. Жасыратыны 
жоқ көп жерде мекеме басшысы 
қай кәсіподаққа кіреді, барлық қы-
зметкерлері де соған мүше болады. 
Тіпті, қайда ауысып жатқанын көбі 
білмейді. Өйткені, олардың жарна 
аударатын шоты ғана ауысады. Ал 
оны сұрап жатқан ешкім жоқ. 

– Кәсіподаққа мүше болу-
дың жалпы тәртібі қандай? 
– Кәсіподаққа мекеме қызметкер-

лері ұжым болып кіретін болса жи-
налыс хаттамасын толтырады. Жеке 
адам болса, өзі екі өтініш жазады, 
бірі кәсіподаққа, екіншісін мекеменің 
бухгалтериясына апарып өткізеді. 
Мәселен, Алматыдағы полиция де-
партаментінің 25 адамы бізге өтеміз 
деп келді. Онда кәсіподақ ұйымы 
жоқ екен. Бізге көмектесіңдер, біздің 
жұмыс істейтін орнымыз құлайын 
деп тұр. Мұнда инфекциялық және 
медициналық бақылау нормалары 
сақталмайды деп бухгалтерияға 
25 адам өтіншін апарса бастықтан 
рұқсат алып кел деп өтініштерін өз-
деріне лақтырып жіберіпті. Сосын біз 
онда өз заңгерімізді жіберуге мәжбүр 
болдық.  

Қазір бізге басқа саладан 30 адам 
келіп өтініш жазып кірді. Көбі зейнет-
керлер. 

– Демалыс орнына жолда-
ма қалай беріледі?

– Жарнадан түскен қаржының 40 
пайызы ғана бізде қалып, 60 пайы-
зын біз мүшелеріміз жұмыс істейтін 
мекеменің бастауыш кәсіподақ ұйы-
мына жібереміз. Көбі соны түсінбей-
ді. Кәсіподақ ақшаның бәрін өзінің 
астына басып жатып алады да, оның 
қызығын басшылары көреді деп ай-
ыптайтындар көп. Кәсіподақ ұйымда-
рының республикалық аймақтық 
және мекемедегі бастауыш ұйымда-
ры да біз сияқты жұмыс атқарады. Біз 
өзімізде қалатын жарнаның 40 пайы-
зының әр тиынына дейін есеп бере 
аламыз. Атап айтқанда жылына 40 
баланы балалардың жазғы лагеріне 
жібереміз. Ал санаторийде жатып, 10 
күн емделіп, демалып қайту жолда-
масының жалпы құны әр адам басына 
140 мың теңге. Біз оны азайту үшін 
жарнаның 60 пайызын алып отырған 
мекемедегі бастауыш кәсіподақ ұйы-
мына біз 50 пайызын төлейік, сендер 
25 пайызын төлеңдер дейміз. Яғни, 
жолдаманың 75 пайызын кәсіподақ 
төлейді. Денсаулық сақтау қызмет-
керлері тек 25 пайызын, яғни, 36 мың 
теңгесін ғана төлейді. Бұдан бөлек 
онда жолдамамен тегін баратындар 

да бар. Өйткені, әр мекемеде 30-40 
жыл жұмыс істеп, әбден еңбегі сіңген 
ардагерлер бар. Сондай-ақ, әлеумет-
тік-тұрмыстық жағдайы нашар және 
көп балалы (4-5 баласы бар) қызмет-
керлер бар. Біз соларға жолдаманы 
тегін береміз. Сосын жағдайы төмен-
дерге ақшалай да көмектесеміз.

– Үкімет медицина қызмет-
керлерін дайындауға бөлі-
нетін мемлекеттік гранттың 
санын көбейту арқылы маман 
тапшылығын жоямыз дейді. 

Атап айтқанда жылына 40 баланы балалардың жазғы лагеріне жі-
береміз. Ал санаторийде жатып, 10 күн емделіп, демалып қайту 
жолдамасының жалпы құны әр адам басына 140 мың теңге. Біз оны 

азайту үшін жарнаның 60 пайызын алып отырған мекемедегі бастауыш кәсіподақ 
ұйымына біз 50 пайызын төлейік, сендер 25 пайызын төлеңдер дейміз. Яғни, 
жолдаманың 75 пайызын кәсіподақ төлейді. Денсаулық сақтау қызметкерлері тек 
25 пайызын, яғни, 36 мың теңгесін ғана төлейді. Бұдан бөлек онда жолдамамен 
тегін баратындар да бар. Өйткені, әр мекемеде 30-40 жыл жұмыс істеп, әбден 
еңбегі сіңген ардагерлер бар. Сондай-ақ, әлеуметтік-тұрмыстық жағдайы нашар 
және көп балалы (4-5 баласы бар) қызметкерлер бар. Біз соларға жолдаманы 
тегін береміз. Сосын жағдайы төмендерге ақшалай да көмектесеміз.

Ол қаншалықты негізді деп 
ойлайсыз?
– АҚШ, Германия елдерінде ме-

дицина қызметкерлерін өте жоғары 
бағалайды. Оларда медицина қыз-
меткерлері 4-5 сағат сайын ауысып 
отырады. Бізде жұмыс ауыр, айлық 
аз, әлеуметтік-құқықтық тұрғыдан 
қолдау жеткіліксіз болғандықтан 
медицина қызметкерлері арасында 
басқа жұмысқа ауысып кету үрдісі 
тоқтаған жоқ. Өйткені, емханада да, 
ауруханада да кезек. Науқастар қа-
жетті көмекті дер кезінде әрі сапалы 
түрде ала алмаған соң оған дәрі-
герлерді кінәлап, бар ашу-ызасын 
соларға бағыштайды. Жастардың 
бұл салаға көп келмейтіні содан. 
Сосын телефон қоңырауы көп, бәрі 
өз жақынына көмектесуді сұрайды. 
Дәрігер өз жұмысын жасай ма, жоқ 
қоңырауға жауап бере ме? 

Оқу орнын, грантты көбейткеннен 
маман тапшылығы жойылмайды. Тек 
жағдайды жақсартып, баспана мен 
жалақыны шешкенде ғана маман 
тапшылығы шешіледі. Сосын Дүние-
жүзілік денсаулық сақтау ұйымының 
ауруды емдеудегі ұсыныс-хаттама-
сын тікелей көшіріп ала салуға бол-
майды. Әр елдің әлеуеті, халықтың 
әлеуметтік жағдайы әртүрлі. Шет-
елде әйелдер 1-2 бала ғана туады. 
Көбінің тұрмыс жағдайы жақсы. 
Бізде көп балалы аналар арасында 
әлеуметтік қиындықтан өз денсау-
лығын күтпейтіндер көп. Статисти-
када нақты ахуалдың көбі жасырын 
қалды. Сондықтан көрсеткіш төмен 
деп салаға ақшаны аз бөледі. Егер 
шындығын айтар болса, ауылдық 
аймақтар тұрмақ Алматы қаласында 
да көп мекемелердің тозығы жеткен, 
кейбіреуі құлайын деп тұр. Алматы 
облысындағы Есік пен Ұзынағаштан 
өзге жердегі аудандық ауруханалар-
дың көбі қайта салуды қажет етеді. 
Көбінің іргетесы жерге кіріп кеткен. 

– Сұхбатыңызға рақмет.

Ерлік ЕРЖАНҰЛЫ, 
«Заң газеті»

8 707 895 21 99, 8 701 739 27 83, 8 705 185 75 73

www.gazetyіsaіty.kz, e-maіl: vsegazety@maіl.ru
Алматы қ., Абылай хан даң., 60, Мақатаев 

көш.қиылысы, 208 кеңсе. 

ЖК «Best Agency», мекенжайы: Алматы қ., 
Абылай хан даң., 60, Мақатаев көш.қиылысы, 
209 кеңсе. Тел/Whatsapp 8 707 280 09 12.

«KAIROS» ЖК, Алматы қаласы, Жібек жолы даң-
ғылы, 55, Пушкин көшесімен қиылысы, «Алма» СО, 
4 қабат, ресепшн, тел.: 271-49-39, 8707 705-92-22. 
E-maіl: kaldybayeva@maіl.ru. Барлық хабарланды-
руды What’s app бойынша қабылдаймыз. 

ЖК «Gold Capіtal» Нұр-Сұлтан қ., Абай көше-
сі, 78, 105-кеңсе. Тел.: 8 (7172) 52-02-11, 

8(702)839-90-86.

ЖАРНАМА ҚАБЫЛДАЙТЫН 
ОРЫНДАР:

Алматы қаласы 

Тел.: 8(727) 292-43-43, 

 

8 (708) 929-98-74 

E-maіl: 

zanreklama@maіl.ru

zanreklama.kz

«Sokrat-PV» Юридическое агенство» ЖШС, 
Павлодар қаласы, Крупская көшесі, 61, кеңсе 23. 

Телефон: 87027159520; 87182221266 (жұмыс). 

«Назар-1 фирмасы» ЖШС («РУТА» ЖА), ди-
ректоры Кривилова Татьяна Ивановна. Шым-
кент қ., Г.Иляев көшесі, 47 (Шаймер денов к. 
бұрышы) RBK банктің жанында, Тел.: 8 (7252) 
53-40-48. WhatsApp : +7-705-705-31-31. E-maіl: 
nazar.reklama@gmaіl.com

ЖК «TRade and servіce», 
Алматы қ., ш/а Жетісу-3, 55/133.

ЖК «Аюбаева», Қарағанды қ., Жамбыл кө-
шесі, 11. Тел.: 8 (7112) 42-00-71.

Арлан-консалтинг ЖШС, Семей қ., К.Мұхамет-
ханов көшесі, 23 «А»,104-бөлме. 

Тел.: 8 (705) 798-58-18, 8(708)4672701 
«Грация» ЖШС, Атырау қаласы, Махамбетов 

көшесі, 107-а, 2-бөлме, тел.: 32-14-29, 30-65-24,  
8701 920 4538.

«ЮрСлужба» ЖШС, Көкшетау қ., Е. Әуелбеков 
көшесі, 129. Тел.: 8 (7162) 25-77-17, 8(747)8097074.

«Версия-Пресс» ЖШС, Павлодар қ., Естай кө-
шесі 40. Тел.: 8 (7182) 32-47-67, 32-49-04

Қалиасқаров Нұрлан Нұрғисынұлы ЖК, Пе-
тропавл қ., К.Сүтішов көшесі, 58, 30-бөлме, 3-қабат. 
Тел.: 8 (7152) 46-02-57, ұялы тел.: 8 (777) 572-29-91, 
8 (701) 315-54-59.

ЖК «Бакирова Г.», 
Шымкент қ., Желтоқсан көшесі, 18. Әділет Де-

партаметінің жанында. Тел.: 8 705 714 58 77.

Михеева Ольга Станиславовна ЖК, Қос-
танай қ., Гоголь көшесі, 110, ВП 67 (Чехов- Гоголь 
көш. қиылысы), Тел.: 8-714-2-50-97-07, ұялы тел.: 
8-7758847211, 8-7053506918. 

«Озат-1» ЖШС, Ақтөбе қ., Алтынсарин көше сі 
31. Тел.: 8 (7132) 40-41-05, ұялы тел.: 87774348344 
және Ақтау қаласы.

ЖК «SAPA KZ» Атырау қаласы, ұялы тел.: 
87781063779, e-maіl:zan-at@maіl.ru. 

«Юридическая фирма «Консультант» ЖШС Орал 
қ., Л.Толстой көшесі, 28. Тел.: 8 (7112) 50-88-05.

«Реклама» ЖШС, Орал қ., Достық-Дружба 
даңғылы, 182. Тел.: 8 (7112) 50-47-34.

ЖК «Сагидоллина Б.», 1 Теміржол вокзалы, 
 Р.Зорге көшесі 8, «Лина» шаштаразы. ardawka_94@
maіl.ru, Тел: 87058762218.

«Компания Жете» ЖШС, Талдықорған қ., ш/а, 
Молодежный 3-үй, 1-п. Тел.: 8(7282) 24-29-66, 
87058147221.

ЖК Гавриленко И.И., Қостанай қ.,пр. әл-Фараби 
119-үй, 407-А бөлме. Тел/факс: 8 (7142) 53-63-21.

«Жас Отау» ЖК Қыдырбаева Н.Н.Қызыл-
орда қ., Әйтеке би көшесі, 27. Тел.: 26-45-89,  
ұялы тел: 8 (777)402-28-28; 8 (700) 332-24-78

ЖК Тажибаева, Тараз қаласы, Қойкелді кө-
шесі 158 а, ХҚО аумағы. Ұялы тел.: 87017268772, 
87054422939.

ЖК Новоселова Лилия, Петропавл қаласы, Қа-
зақстан Конституциясы көшесі, 28-үй, 1-қабат. Тел.: 
(87152) 46-74-77, 8-777-228-64-13.

ЖК «Reklam Servіse», Тараз қаласы, Төле би 
көшесі, 73 (ауладан кіру). Тел.: 8(7262)502222, ұялы 
тел: 87019457336 Татьяна.

ЖК «Выдай», Өскемен қаласы, 60. Тел.: 8(7232) 
578414, ұялы тел.: 87772256506.

ӘРТҮРЛІ

ТАРАТУ

МҰРАГЕРЛІК

барлайды. Шағымдар хабарландыру жарияланған күннен бастап 
екі ай ішінде мына мекенжай бойынша қабылданады: Қазақстан 
Республикасы Ақмола облысы, Астрахан ауданы, Астрахан ауылы, 
әл-Фараби көшесі, 50. 

11. «KOMOS EDUKANET TECHNOLOGY» ЖШС, БСН 150640021955, 
өзінің таратылатыны туралы хабарлайды. Талап-шағымдар осы ха-
барландыру жарияланған күннен бастап 2-ай мерзім ішінде мына 
мекенжайда қабылданады: Қостанай қаласы, Победа көшесі, 17 
үй.

13. «Teley-2010» ЖШС, БСН 170940036849, өзінің таратыла-
тыны туралы хабарлайды. Талап-шағымдар осы хабарландыру 
жарияланған күннен бастап 2-ай мерзім ішінде мына мекенжайда 
қабылданады: Қызылорда облысы, Жосалы кентi, Рустембеков 
көшесi, 22. Тел.: 87774941247.

14. «Saulet Trade» ЖШС, БСН 140740028092, өзінің таратыла-
тыны туралы хабарлайды. Талап-шағымдар осы хабарландыру 
жарияланған күннен бастап 2 ай мерзім ішінде мына мекенжайда 
қабылданады: Алматы қаласы, Ташкентская көшесі, 45 үй, тел.: 
+77089084887.

18. «Қадір-Мұрат» АШ өндірістік кооперативі, БСН 210440041857, 
өзінің ауылшаруашылығы өндірістік кооперативі ретіндегі қызметін 
тоқтататыны туралы хабарлайды. Талап-шағымдар осы хабарлан-
дыру жарияланған күннен бастап 2 ай мерзім ішінде мына мекен-
жайда қабылданады: Ақтөбе облысы, шалқар ауданы, Жаңақоныс 
ауылдық округі, Аққайтым ауылы. Тел.: 87058608432. 

3. 23.12.2022 ж. қайтыс болған Елубаева Гулсараның барлық 
мұрагерлерін нотариус А.С. Жанакулова өз кеңсесіне мұраға құқық 
туралы куәлік алуға шақырады. Мекенжайы: Қызылорда қаласы, 
Мұратбаев көшесі, 36 үй, 35 пәтер. Тел.: 87052700001.

4. «Талгар-Спирт» жауапкершілігі шектеулі серіктестігі (әрі қарай – Серік-
тестік) «Жауапкершілігі шектеулі және қосымша жауапкершілігі бар серіктес-
тіктер туралы» заңның 45-бабына сәйкес, өзінің қатысушыларына Серіктестік 
қатысушыларының кезектен тыс жалпы жиналысы өтетіні туралы хабарлайды.

Серіктестік қатысушыларының кезектен тыс жалпы жиналысының күн 
тәртібі:

1. «ForteBank» АҚ-на Серіктестіктің жылжымайтын мүлкі – Талғар қа-
ласы, Рысқұлов көшесі, 302 мекенжайында орналасқан кадастрлық нөмірі 
03:057:012:527 жер телімін үстінде орналасқан ғимараттарымен бірге 
«ARGYMAQ TRADE» ЖШС-нің қарызы/несие желісі бойынша міндеттемелерін 
орындауды қамтамасыз ету үшін кепілге ұсыну туралы.

2. «ForteBank» АҚ-на Серіктестіктің жылжымайтын мүлкі – Талғар қа-
ласы, Рысқұлов көшесі, 302 мекенжайында орналасқан кадастрлық нөмірі 
03:057:012:529 жер телімін үстінде орналасқан ғимараттарымен бірге 
«ARGYMAQ TRADE» ЖШС-нің қарызы/несие желісі бойынша міндеттемелерін 
орындауды қамтамасыз ету үшін кепілге ұсыну туралы.

3. «ForteBank» АҚ алдындағы «ARGYMAQ TRADE» ЖШС-нің қарызы/несие 
желісі бойынша міндеттемелерін орындауды қамтамасыз ету үшін ынтымақты 
жауапкершілікті қабылдай отырып, «ForteBank» АҚ-на кепілдіктер ұсыну ту-
ралы. 

4. «ForteBank» АҚ-на «ARGYMAQ TRADE» ЖШС-нің қарыз алу туралы 
келісімшарт бойынша берешегінің барлық сомасын кез келген валютада ак-
цептісіз тәртіппен алып қоюға (есептен шығаруға) келісім беру туралы. 

5. Кепілдік шартына және мүлікті кепілге қою шарттарына қол қою өкілет-
тілігін беру туралы.

Өтетін орны мен уақыты: 7 маусым 2023 жыл, 11 сағат 00 минут, мекен-
жайы: Қазақстан Республикасы, Алматы облысы, Талғар ауданы, Талғар қала-
сы, Рысқұлов көшесі, 302.

Қатысушылардың кезектен тыс жалпы жиналысы ҚР «Жауапкершілігі 
шектеулі және қосымша жауапкершілігі бар серіктестіктер туралы» заңның 
47-бабында белгіленген тәртіп бойынша өтеді. 

Қатысушылардың кезектен тыс жалпы жиналысының күн тәртібіндегі 
мәселелердің материалдарымен мына мекенжайда танысуға болады: Алматы 
облысы, Талғар қаласы, Рысқұлов көшесі, 302. Тел.: 8(727)3936990.

2. «Ботагоз Актобе» жауапкершілігі шектеулі серіктестігі, 
БСН 180840000608, өзiнiң таратылатыны туралы хабарлайды. 
Талап-шағымдар осы хабарландыру жарияланған күннен бастап 
2 ай мерзiм iшiнде мына мекенжайда қабылданады: Қазақстан 
Республикасы, Ақтөбе облысы, Ақтөбе қаласы, Есет батыр көшесі, 
75 үй, А корпус, 28 пәтер. 

5. «ҚазКөмірТранс» жауапкершілігі шектеулі серіктестігі, БСН 
191140022648, өзінің жойылатынын хабарлайды. Кредиторлардың 
талаптары осы хабарландыру жарияланған күннен бастап екі ай 
ішінде мына мекенжайда қабылданады: Қазақстан Республикасы, 
050013/A15T6K6, Алматы қаласы, Бостандық ауданы, Нұрсұлтан 
Назарбаев даңғылы, 187Б, тел.: +77017687814.

7. «Оразби» несиелік серіктестігі» ЖШС, БСН 141240014502, 
өзінің таратылатыны туралы хабарлайды. Талап-шағымдар осы ха-
барландыру жарияланған күннен бастап 2-ай мерзім ішінде мына 
мекенжайда қабылданады: Қазақстан Республикасы, Қызылорда 
облысы, Шиелі ауданы, Шиелі кенті, Жәрімбетов көшесі, 2А үй.

9. «Аршалы ауданы әкімдігінің халықты жұмыспен қамту ор-
талығы» КММ, БСН 110740008364, өзінің таратылғаны туралы 
хабарлайды. Шағымдар хабарландыру жарияланған күннен бастап 
екі ай ішінде мына мекенжайда қабылданады: Қазақстан Респуб-
ликасы, Ақмола облысы, Аршалы ауданы, Аршалы кенті, Тәшенов 
көшесі, 15.

10. Астрахан ауданы әкімдігінің «Халықты жұмыспен қамту 
орталығы» КММ, БСН 110740004793, таратылғаны туралы ха-

ЖАРНАМА

Заңды күшіне енген сот шешім-
дері, ұйғарымдары, қаулылары мен 
бұйрықтары Қазақстан Республи-
касының бүкіл аумағында мүлтіксіз 
орындалуға тиіс. Сот актісінің дер 

ПӘРМЕН

ҚАРЫЗ ҚАЛАЙ БОРЫШКЕР 
МҮЛКІНЕН ӨНДІРІЛЕДІ?

кезінде орындалуы сот пен сот 
орындаушыларға деген сенімді 
нығайтады. Атқарушылық құжат-
тарды орындау үшін жеке сот орын-
даушылар борышкерлер мүлкіне 
тыйым салып, оны сауда-саттыққа 
салу арқылы сату, банктық есеп 
шоттарына инкассалық өкім қою, 
Қазақстан аумағынан шығуға шектеу 
салу, борышкердің жалақысынан 
немесе басқа табыс көзінен өндіру 
жұмысын атқарады. 

Осы пәрменді шаралардың ішін-
де есепшотқа тыйым қою, банк 
карточкаларын бұғаттау, шетелге 
шығуды шектеу жиі қолданылатын-
дықтан, азаматтар оның тәртібі мен 
заңдылығынан хабардар. Ал енді 
берешегі жиналып қалған азамат-
тардың қарызын мүлкінен өндіріп 
алу қалай жүзеге асады? Оның тетігі 
«Атқарушылық іс жүргізу және сот 
орындаушыларының мәртебесі тура-
лы» заңның 7-тарауында толық көр-
сетілген. Жауапсыз борышкерлер 
қарызын қайтартудың бұл бір ама-
лы. Жалпы атқарушылық құжаттар 
бойынша өндiрiп алу бiрiншi кезекте 
борышкердiң ақша сомаларына, 

Көпжасар ҚҰРМАНҒАЗЫ,
Қарасай ауданының жеке 

сот орындаушысы

17. Осы арқылы «РЕМСТРОЙТЕХНИКА» Акционерлік қоғамы (БСН 
940840000767, Қазақстан, Алматы облысы, Іле ауданы, КазЦИК ауылы, Промзона, 
15 учаске, тел. +77017279128, 87272994384, office@ao-rst.kz, lawyer@ao-rst.kz, 
www.ao-rst.kz) 2023 жылғы 30 мамырда Қоғамның директорлар Кеңесімен шешім 
қабылданғанын хабарлайды: 

«Акционерлердің жылдық жалпы жиналысы 11.07.2023 жылы сағат 14.00-де 
Алматы облысы, Іле ауданы, КазЦИК ауылы, өнеркәсіптік аймақ, 15 уаске, акт 
залы мекенжайы бойынша шақырылсын. Егер жылдық жиналыс өткізілмеген 
жағдайда, акционерлердің жылдық қайталама жиналысы 12.07.2023 жылы сғат 
14.00-де осы мекенжай бойынша өткізілсін. Қоғам акционерлерінің жылдық 
жалпы жиналысының күн тәртібі: 1. Қоғамның 2022 жылға арналған жылдық 
қаржылық есептілігін бекіту. 2. Қоғамның 2022 жылғы таза табысын бөлу тәртібін 
және қоғамның бір жай акциясына шаққандағы дивиденд мөлшерін айқындау. 3. 
Акционерлердің қоғамның және оның лауазымды тұлғаларының іс-әрекеттеріне 
өтініштері және оларды қарау қорытындылары туралы мәселені қарау». 

6. «ВостокУгольПром» ЖШС Астана қаласы мамандандырылған 
ауданаралық экономикалық сотының 31.05.2023 ж. ұйғарымына 
сәйкес, «ВостокУгольПром» ЖШС-нің «PROFTRANS» ЖШС-не қа-
тысты оңалту рәсімдерін қолдану туралы өтініші өндіріске алынып, 
азаматтық іс қозғалды.   

8. «SERT FINANCE GROUP» ломбарды» ЖШС (БСН 151040023714) 
09.02.2021 жылы ҚР Қаржы нарығын реттеу және дамыту агент-
тігінің Шымкент қаласындағы өңірлік өкілдер басқармасымен 
«SERT FINANCE GROUP» МҚҰ» ЖШС-не берілген №17.21.0006.М 
микроқаржы қызметін жүзеге асыруға лицензияның қолданысын 
ерікті түрде тоқтату туралы хабарлайды. Шағымдар хабарланды-
ру жарияланған күннен бастап екі ай ішінде мына мекенжайда 
қабылданады: ҚР, Шымкент қаласы, әл-Фараби ауданы, Рысқұлов 
көшесі, ғимарат 22/4.

15. «AUTO SIYLIQ FINANCE» микроқаржы ұйымы» жауапкер-
шілігі шектеулі серіктестігі, БСН 220240035629, өзінің орналасқан 
жерінің мекенжайы өзгергені туралы хабарлайды. Жаңа мекен-
жайы: Алматы қаласы, Алмалы ауданы, «Cascade center» Бизнес 

орталығы, Сейфуллин даңғылы, 404/67 үй, т.е.б. 3, 203 бөлме, 301 
бөлме, пошта индексі 050016. Телефон: 87008885588.

16. «ONE CREDIT» микроқаржы ұйымы» жауапкершілігі шек-
теулі серіктестігі, БСН 220940025716, өзінің орналасқан жерінің 
мекенжайы өзгергені туралы хабарлайды. Жаңа мекенжайы: Ал-
маты қаласы, Алмалы ауданы, Бөгенбай батыр көшесі, 142 үй, 502 
бөлме, пошта индексі 050000. Телефон: 87008885858.

 
19. «IBR -SIBOTU Export Import Company. LTD» ЖШС (БСН 

220740013140) жарғылық капиталының азайғаны туралы хабар-
лайды. Талап-шағымдар осы хабарландыру жарияланған күннен 
бастап 1 ай мерзім ішінде мына мекенжайда қабылданады: ҚР, 
Алматы қаласы, Наурызбай ауданы, «Рахат» ықшамауданы, Асан-
бай Асқаров көшесі, 1 үй.

Тырысқақ – аса қауіпті жұқпалы ауру 

Тырысқақ (лат cholera) – антропонозды жіті ішек инфекция-
сы. Тырысқақ қоздырғышы тырысқақ вибрионы деп аталады

 Ауру ластанған су немесе азық-түлік арқылы беріледі. 
Жұқпаның таралуының жалғыз көзі – ауру адам немесе ты-
рысқақ бойынша қолайсыз аймақтан келген қоздырғышты нәжіс 
немесе құсық арқылы берілетін вибротасымалдағыш. 

Қоздырғыш суда, сүтте, ағынды суларда узақ уақыт бойы 
сақталады және қайнатқанда жойылады.

Ауру белгілері – бас ауруы, дене қызуының төмендеуі, қал-
тырау, құсу, әлсіздік, іштің көп мөлшерде өтуі. Адам өзінен көп 
көлемде сұйықтық шығара бастайды, нәтижесінде ағза сусыз-
данып, адам өліп кетуі мүмкін.   

Алдын алу шаралары: жеке бас гигиенасын сақтау; ішу-
ге ардайым қайнаған суды қолдану; ас ішер алдында және 
әжетханадан кейін қолды сабынмен тазалап жуу, көкөніс пен 
жеміс-жидекті пайдаланарда оларды сумен тазартып жуу.   

Тырысқақ ауруына қарсы күресті облыстық обаға қарсы 
күрес стансасы мен ҚР ДСМ «ҰСО» ШЖҚ РМК «Түркістан облы-
сы бойынша дезинфекция орталығы» филиалының  мамандары 
жүргізеді. 

Үсенбай Тағайбек Балтаұлы,
ҚР ДСМ «ҰСО» ШЖҚ РМК «Түркістан облысы 

бойынша дезинфекция орталығы» филиалының
 Қазығұрт аудандық секторының нұсқаушы 

дезинфекторы

оның iшiнде банктерде тұрған ақша 
сомаларына қолданылады. Мұн-
дағы қаржы борышкердiң келiсiмi-
не қарамастан немесе олардың 
сақталу орнына қарамастан дереу 
қарызға ұсталады. Ал борышкерде 
берешекті өтеу үшін жеткілікті сома 
болмаса, өндіріп алу борышкерге 
тиесілі басқа мүлік негізінде жүзеге 
асырылады. Сот орындаушы өндіріп 
алушының және борышкердің жаз-
баша келісімін алған соң, мүлікті 
алдын ала бағалап, осы заңның 
68-бабына сәйкес, оны өткізбей, 
сол қалпында өндіріп алушыға бе-
руге құқылы. Өндіріп алушы борыш-
кердің мүлкін заттай қабылдама-
са, атқарушылық әрекеттер жасау 
жөніндегі шығыстар сомасын және 
жеке сот орындаушының қызметіне 
ақы төлеу сомасын берілген мүліктің 
құнына мөлшерлес өтейді. Борыш-
кердiң басқа мүлкi жеткiлiксiз болған 
жағдайда, өндiрiп алу борышкердiң 
атқарушылық құжат бойынша құны 
өндiрiп алу мөлшерiнен асатын 
мүлкiне қолданылуы мүмкiн. Мұн-
дай жағдайларда мүлiктi сатқаннан 
түскен сома, атқарушылық құжат 
бойынша өндiрiп алынған сома мен 
орындау жөнiндегi шығыстар, сон-
дай-ақ, жеке сот орындаушысының 
қызметіне ақы төлеу жөніндегі сома-
лар шегерiле отырып, борышкерге 
қайтарылады. Борышкердің іздеуде 
болуы қарызды оның мүлкінен өн-
діріп алуға кедергі болмайды.

АЛМАТЫ ОБЛЫСЫ

Сандық технологияның жетістіктері барлық саланың жұмысына жан 
бітірді. Электрондық қызмет алу үшін енді азаматтарға құзырлы орын-
дарға арнайы барып, өтініш беріп, жауап күтіп отырудың қажеті жоқ. 
Бүгінде сотқа арыз-шағым беруден бастап, анықтама ұсыну, құжаттарды 
жинау, сауалдар қоюдың бәрі электрондық форматта жүзеге асырылады. 
Сандық технология қағазбастылықтан арылтты. Егер электрондық қыз-
мет енгізілгенге дейін жұмсалған қағаз бен қазіргі кезде қолданылатын 
қағаз құжаттарды есептесек, қаншама қаржының үнемделгеніне бірден 
көз жеткізер едік. Бұл сонымен бірге сот пен азаматтар арасындағы тіке-
лей қарым-қатынасты жойды. Мұның өзі сыбайлас жемқорлықтың алдын 
алуға ықпалды шара екені түсінікті.

Сандық технологияның жетістігін қолдану бүгінгі нәтижелермен 
тоқталып қалмайды. Себебі, біз үлгі тұтып, тәжірибесін  бағдар ететін 
өркениетті елдерде сот шешімдерінің сапасын арттыру үшін жасанды 
интеллект қолданылып жатыр. 2018 жылы жасанды интеллектіні әділ-
сотта қолдану арқылы тұңғыш халықаралық акт жасалды. Сот жүйесінде 
жасанды интеллектіні қолдану бойынша Европалық әдеп хартиясында 
бұл жаңашылдықты енгізудің маңызы мен қағидасы көрсетілген. Мұн-
дағы негізгі мақсат құқықтың басты қағидаларын сақтау, соттағы теңдікті 
қамтамасыз етіп, тараптар теңсіздігіне жол бермеу, сот шешімдерінің 
сапасы мен қауіпсіздігіне қол жеткізу, сот ашықтығы мен деректер 
шынайылығын қамту. Қазақстан аталмыш халықаралық құжаттарды ра-
тификациялағандықтан, жасанды интеллект жетістіктерін біртіндеп сот 
жұмысында пайдалануға қадам жасауда. Жаңашылдық сот шешімдерінің 
сапасын арттырып, тараптардың теріс пікірін азайтуға көмектеседі деген 
сенімдеміз.

Гаухар ШАЛАБАЕВА,
Алматы қаласы қылмыстық істер жөніндегі 
мамандандырылған ауданаралық сотының 

сот отырысы хатшысы

ШЫТЫРМАН

(Жалғасы бар)

БАЙҚАУҒА

– Аға лейтенант Сайлаубаев, сізді 
подполковник Мырзабеков кабинетіне 
шақырып жатыр.

Кезекшінің екі кештің арасын-
дағы шұғыл хабарламасы Серікті абы-
ржытып тастады. Алдағы демалысқа 
орай жолдастарымен табиғат аясына 
шығып, жақсылап демалуды жоспар-
лап қойғаны бар еді. Мына хабар со-
ның астаң-кестеңін шығармаса нетсін.

Бірақ, сылтауға орын жоқ. Бастық 
шақыртса міндетті түрде баруы ке-
рек. Бұл ерке баланың шолжаңдығын 
көтеретін орын емес, нақтылықтың 
ордасы. Олай болса...

– Түсіндім, – деді Серік телефон 
тұтқасын орнына қоя беріп.

Дегенмен «Неге шақыртты екен?» 
деген ойдың оқ жыландай қақшаңдай 
бас көтергені рас. Бұған салса барғы-
сы келмегені шындық. Сөйткенмен 
бұра тартуға амалы жоқтығын түсін-
генде кейін қайтудың лажын таппаға-
ны және белгілі. Жеп отырған нанын 
ақтау керек қой. Ал, оны ақтау үшін 
бас пайдасына емес, қоғамдық мүдде-
ге тәуелді екенін мойындағаны абзал. 
Олай болса: «бір-екі, бір-екі-үш – қа-
дамыңды ширақ ал, аға лейтенант 
Сайлаубаев!» деп өзін-өзі жігерлен-
діре алға қарай аттауға мәжбүр. 

Кезекшілер бөлмесінің алдынан 
өтіп бара жатқанында әлгінде шұ-
ғыл хабарласқан майор шеніндегі 
полицейге көзі түсті. Топ-толық, 
домалаңдаған бітіміне қарамастан 
құнжың-құнжың етіп өзінше біт-
пейтін жұмыстармен айналысудан 
жалықпайтын бұл кісінің тап осы 
сәтте де, басқа уақыттарда да еш-
кіммен шаруасы болмайтынына қыз-
меттестерінің бәрінің көзі жеткен. 
Қашан көрсең өзімен-өзі. Соны есіне 
түсіргенде Серіктің тап осы жанды 
жер бетіндегі ең бақытты адамға 
балағаны шындық. Өмір бойы жұмыс 
күнін кезекшілікке құрған бұл майор 
шынында бақытты-тын. «Жасаңыз, 
жасай беріңіз, майор мырза!» – деді 
әп-сәтте жоғарыдағы суреттерді көз 
алдына тізгенде аға әріптесіне риза 
болған райда жымиып қойып. Сон-
сын қайтадан аға лейтенант қалпына 
түсіп, бастығының қабылдау бөл-
месінің есігін ашты.

– Ішке әлгінде ғана қала әкімінің 
орынбасары кіріп кеткен, сіздің сәл 
тоса тұрғаныңыз дұрыс болар, – деді іс 
қағаздарын жүргізетін бөлімде қызмет 
атқаратын келіншек сәл ыңғайсызда-
на.

– Тос десеңіздер тоса тұрамыз да, 
бастықтың аты бастық.

Іштегілер ұзақ бөгелді. Уақыт өткен 
сайын Серіктен маза жоғала бастады. 
«Бүйтетіні бар, апақ-сапақта шақырға-
ны несі? Тығыз шаруа болмаса ертең 
де күн бар емес пе? Тіпті, мына шақы-
рысты мүлдем кейінге шегерсе біреу 
тонын шешіп алмас еді», – деп күйінді 
ішінен. Сөйткенмен, назасын сыртқа 
шығара алмады, шарасыздығын мой-
ындағандай қабырғаға жанаса қаз-қа-
тар қойылған орындықтардың орта 
тұсында, аяғын бір-біріне айқастырған 
қалпында үн-түнсіз отыра берді.

Әкімнің орынбасары сағат тілі 
жетіге қарай ауғанда ғана бастықтың 
кабинетінен ырғатыла шықты. Келген 
шаруасы оңтайлы шешімін тапқан-ау 
шамасы, жүзі жарқын, қадамы ширақ.

– Аман болыңыздар, – деді ол 
сырт қа қарай беттей бере мұнда отыр-
ғандарға қолын сәл көтере, басын ие 
ишарат жасап.

– Саламатта болыңыз.
Бұл капитанның жауабы. 
Серік басын изеген болды.
Ішкі байланыс телефонының шыр 

ете қалғаны осы мезет. Сол-ақ екен іс 
қағаздарын жүргізуші капитан көзімен 
жоғарғы жақтағы есікті нұсқай ым 
қақты. «Кіріңіз» дегені.

Подполковник шеніндегі Мырза-
беков жас сардарын жайдары қарсы 
алды. Тіпті, орнында қаққан қазықтай 
қаздиып отырып алмай жайлап тұрып, 
мұның жанына жақындаған сәтінде 
иығынан қаққаны өзімсінгенінен, 
әрине. 

Бастығы жымиып қойды. Сосын:
– Есіңде ұстағайсың, бұл алқын-

жұлқын уақыттағы соқпа-соқ кездесу 
емес, әуелі хал-жағдайыңды білейін 
дегенім ғой, – деді жылыұшырай.

«Әуелі хал-жағдайыңды білейін де-
генім ғой» дейді. Яғни соңында салмақ 
бар шақырыс болды», деп түйген аға 
лейтенант сыр берместен:

– Пейіліңізге рақмет! – деді жайда-
ры райда.

Лауазымы жоғары жан «отыр» де-
гендей белгі берді де, қызметкері биік 
стол шетіне келіп отырғанда столдың 
қарсы бетіне жайғасты.

– Әкеңді көрдік. Ол кісі бізге 
ағамыз дай болды. Талай жағдайда 
ақылын айтты, қолынан келгенше 
жақсылығын да жасап бақты. Алды-
мызда сол кісідей ақылшымыз барда 
біз де, шүкір, жаман болмаған сияқ-

тымыз. Жатқан жері жайлы болсын, 
тәлімгеріміздің.

– Көңіліңізге рақмет! 
– Ал, шешеңнің халі қалай? 
– Жаман емес.
– Қолынан талай рет дәм татқа-

нымызды қалай ұмытамыз! Өзі қалай, 
тың ба? 

– Тың. Немерелерін ойнатуға жа-
рап тұр.

– Бәрекелді, жөн-ақ!
Керімбай Мырзабеков созылып 

барып сонадайда жатқан әлдебір 
папкіні өзіне қарай тартты. Бірақ, 
қолына алмады. Оған назар да ау-
дармаған қалпында сөзін әрі қарай 
сабақтады:

– Жақсы. Үлкендердің әр кезде тың 
болғаны жақсы-ақ. Міне, біз де біраз 
жасқа келіп қалыппыз. Амандық болса 
зейнетке шығар күнге де жақында-
дық. Зейнетте жүргенде артымыздан 
жағымды сөз айтсаңдар біздің де 
мерейіміз үстем. Қазір соны көп ойлай-
тын болыппын.

– Ол не дегеніңіз, подполковник 
мырза. Сіз әлі жас емессіз бе? Біле- 
білгенге елу деген ердің жасы ғой, 
– деді Серік мынаны естігенде өзінше 
анау кісіні жұбатқан сыңайда.

Бастығы кеңк-кеңк күлді.
– Елу деген ердің жасы болса, 

ердің жасы шығар. Бірақ, жер орта-
сынан ауған тұс екенін ұмытпауға 
тиіспіз. 

– Әрине, жету бір басқа да, ұмыт-
пау тағы басқа екенін түсінуге бізге әлі 
ертерек шығар. 

– Жассың ғой. Жастық жалын бар-
да дүниені жалпағынан басатының, 
нәтижесінде қақ-соққа көңіл аудар-
майтының анық. Кезінде біз де осы 
жолдан өткенбіз. Қайтеміз, бәрі өткен 
шақтың үлесінде.

Бастық ойланғандай сәл аялдап:
– Аз айт, көп айт, қанша сықсаң 

да май шықпайтыннан май алам деп 
тыраштанғаның – бос әурешілікке 

салынғаның. Өткен өтіп кеткен, ал-
дағының жөні алғы уақыттың еншісін-
де. Сондықтан көрінгенге бас ауырт-
пай-ақ қоялық. Менің тап қазіргі тұста 
өзіңе айтпағым мынау еді...

Ол әлгіндегі папкіні аға лейтенант-
тың алдына қарай ысырды.

– Серік, сен жаңа кабинеттен 
шыққан кісіні көрдің ғой? Көрдің, 
әрине. Оның жай жүрмегенін де сезіп 
отырған шығарсың. Бір жақынының 
тағдыры мына папкінің ішінде жатқан-
дай екен. Осыны саған тапсырсам 
деп едім. Әрине, пәлен-түген деуден 
аулақпын. Заң бар, заң аясындағы 
әрекет бар, қалғанын өзің түсініп әрі 
түстеп аларсың. Құп па?

– Құп!
– Онда жолың болсын. 
– Сеніміңізге рақмет!
Сөйтіп, ол достарымен болар дулы 

демалысқа қош айтысқандай бір мін-

детті арқалай бастығының кабинеті-
нен шыға берген.

* * *
Енді үйіне қайтуға асықпады. Бас-

тығы берген папкіні ашып, ондағы 
құжаттармен таныса бастады. Кешегі 
түнде болған жұртқа жария оқиға. 
Жастар кешкі клубта бір-бірімен сөзге 
келіп қалып, арты төбелеске ұласқан. 
Адам өлімі орын алған. Ғажабы сонда, 
қылмыскер алғашында қашып кеткен 
де, түннің бір уағында өзі келіп поли-
цияға берілген. Ақырында уақытша 
тергеу изоляторына қамалған. Мойын-
дау хаты папкіде қаттаулы тұр. Ойла-
натын не қиналатын ештеңе жоқ. Істі 
түйіндеп, тексеріс барысын арасынан 
ши өтпейтіндей етіп нақтылап, анау 
жігіттің жасаған қылмысын дәлелдеп 
құжаттарды сотқа тапсыру керек. 
Болған-біткені сол ғана. Бірақ...

Бірақ, істі алғаш қолға алған із 
кесуші неге ауыстырылып отыр? Неге 
бастаған ісін соңына шейін жеткізуге 
мұрсат берілмеген? Бұл негізгі та-
лапқа сай шешім емес қой. Өйткені, 
қылмысқа қатысты жағдай жетпіс 
екі сағатта толық нақтыланып, іс өз 
жалғасын табуы керек-ті. Осы уақыт 
аралығында күдікті не қылмыскер 
есебінде сот тарапынан қамауға алы-
нуға немесе айғақ-дәлел жеткіліксіз 
деп еркіндікке жіберілуге тиісті-тін. 
Мұның бірі жүзеге асырылмаған 
және қабылданбаған. Сосын көңілге 
сезік тудыратын жағдай – күдікті де, 
жәбірленуші де оқиға орын алған 
жерде жалғыз болмаған. Ендеше, 
куәгерлер жауабы қайда? Олардың 
осы арадағы рөлі қай дәрежеде? Бірі 
де айқындалмаған. Осыларға сүйенсе 
қалған қырық сегіз сағатта атқары-
лар жұмыстың бастан асып жатқаны 
мәлім. Олай болатыны, кешеден бері 
жиырма төрт сағат, яғни бір тәуліктің 
жадағай өтіп кеткені анық. Ендігі 
кешігудің салдары қиынға соғатыны 
айқын.

Із кесуші аға лейтенанттың тап 
осы арада бір сенері – уақытша 
ұстау изоляторының ішкі істер бөлімі 
кеңсесімен жабық дәліз арқылы 
жалғасатын жапсарлас ғимаратта 
орналасуы болатын. Бұл оның күдік-
тімен тәуліктің қай мезгілінде де жо-
лыға алуға мүмкіндігі бар деген сөз. 
Олай болса, не тұрыс?

Осыны ойлағанда Серік қолда 
бар құжаттарға тағы бір мәрте көз 
жүгіртіп, күдіктіні тергеу бөлмесіне 
алдыруға тапсырыс жасады. Ал, күдік-
ті арнайы орындыққа келіп отырып, 
кісен тиісті құрылғыға бекітілгенде 
оған таңдана қарап қалды. Дәл сон-
да ең алғаш басына келген ой «Кісі 
өлтіргіш қорқауың мынау ма?» деген 
менсінбеушілік еді.

Шынында жас жігіт тым қағы-
лез-ді. Сіріңкенің шиындай тылтиған 
жан біреуді өлтірмек тұрмақ, үп ет-

кен желден өзі құлап қалар кейіпте. 
Жасқаншақтығы және көзге ұрып тұр. 
Абайсызда «әп» десең қайрат көрсету-
ге мұрша таппай бұғып қалар сыңай-
да. Міне, осыны пайдаланып қалғысы 
келген аға лейтенант дауысын қатқыл 
шығарды:

– Атың?
– Жарылқасын.
– Тегің?
– Байжігітов.
– Тұрақты мекенжайың?
– Оның бәрін кеше айтқан едім ғой, 

Орталық көшесі, 78 үй, 21 пәтер.
– Кеше айтсаң қайтейін. Әлі милли-

он рет қайталайсың, білдің бе!
– ...
Күдікті жауапсыз тосылғанда аға 

лейтенант бастырмалата жөнелді:
– Сені адам өлтіргіш монстр дейді 

ғой, кәне, айта қойшы, осы күнге шей-
ін неше адамды өлтірдің?

– Мен... мен...
– Міңгірлеме!
– Ешкімді өлтірген жоқпын...
– Қалайша? Кеше ғана біреуге пы-

шақ салыпсың. Ол сенің әкеңді өлтірді 
ме? Соның өшін алдың ба?

– Менің әкем жоқ.
– Ендеше қуып жүргенің кімнің 

кегі?
– Ешкімнің.
– Олай болса анау жігітті неге пы-

шақтадың?
Алғашында абдырап қалған күдікті 

қайда отырғанын енді түсінгендей есін 
жиып, нақты жауап беруге тырысты.

– Өзі ғой ұрынған. Менің қызыма 
тиіспекші болды.

– Аһ, сенің қызың да бар екен ғой? 
Оны неге алдыңғы жауапта айтпаған-
сың? Аты кім?

Күдікті сасқалақтап қалды:
– Жоқ, менің қызым емес. Танысам 

деп отырған қыз болатын.
– Енді неге таныспадың?
– Әне біреу киіп кетті ғой...
– Ал, пышақты қайдан алдың?

– Тауып алдым. Столдың астынан 
таптым.

– Сонда біреу сен адам өлтірсін 
деп пышақты столдың астына тастап 
кеткен бе?

– Солай шығар... – Ол шатасқанын 
түсінгендей сөзін түзей бастады, – 
Жоқ, олай емес, әлдекім аңдаусызда 
түсіріп алған шығар...

– Оттапсың!
– Не?..
– Былшылды доғар!
– Мен шын айтып отырмын, пы-

шақты тауып алдым.
– Жарайды иланайын. Таптың. 

Сонда тапқан дүниеңмен адам өлтіруің 
керек пе?

– Ашу үстінде аңдамай қалдым.
– Яғни, мына істі қасақана жаса-

мадың?
– Иә, қасақана емес.
Тағы біраз сұрақ қойылып, оның 

жауабы тізбектелгенде Серік «әуел-
гіге осы да жетеді» дегендей жазып 
отырғанын күдіктіге қарай сырғытты.

– Мынаны оқып, сосын дұрыс жа-
зылғанын растап қол қой. Түсіндің бе?

Анау басын изеді.
«Кісі өлтіргіш осы ма?» – деп өзі-

не-өзі сұрақ қойды. «Осы, – деді мырс 
етіп, – Не бесік табы жанынан кет-
пеген жалтақ жақыбай не қулығына 
құрық бойламайтын біреу. Ал, шешіп 
көр...»

Қол қоярда көңіліне дік ете қалған 
тағы бір көрініс пайда болды. Мәс-
саған, мынауың солақай ғой! Қағазға 
сол қолымен шимай түсіріп жатыр. 
Ал, саған керек болса! Оны күзетшілер 
алып кеткенде қайтадан папкідегі 
қағаздарға үңілді. Мынау сарапшы-
лардың берген анықтамасы. Онда не 
айтылған екен?

Оқи бастады. Тә-ә-әк... «Соққы сол 
жақтағы бүйірден, қолтық астынан 
жасалған» депті. Қолтық астынан 
қалай жасалады? Яғни, олар жағадан 
ұстасып тұрған болды, сол қолдары 
жағаға жармасып, соққы оң қолмен 
жүзеге асқан немесе жәбірленуші 
бұған қол жұмсаған сәтте мынау ең-
кейе бере пышақ ұруға үлгеріп қалған. 
Сонда қай қолымен? Әрине, оң қо-
лымен ғана құлаштай ұра алады. Өйт-
кені, сол қолының өзіне қарап тұрған 
жанның жүрек жақ қолтық астын дәл 
табуы мүлдем мүмкін емес.

Тоқта. Мүмкін жәбірленуші мына 
отырған күдікті пышақ кезенген кезде 
қашуға талпына кері айналып кет-
кен шығар? Оны да себеп-салдардан 
аластатуға болмайды. Сөйткенде 
Жарылқасын құлаштай қолын сілтеп 
үлгеріп қалса ше? Теріске шығара 
алмайсың. Бірақ... Бірақ, қашқанда 
анау жігіт «Жарылқасын пышақ ұра 
қойсын» деп қолын аспанға көтеріп 
жүгірмейді ғой. Ал, көтермесе шын-
тағы жүрек тұсын қорғай қозғалыста 
болатыны, сөйтіп пышақты қағып 
қалатыны даусыз. Басыңды қатыр, қа-
тырма тап осы арада бір кілтипанның 
барына таласа алмайсың. 

Жөппелдемеде жұмбақтың шешімі-
не жетпеген аға лейтенант енді жа-
байы қулыққа баруды ойлады. Сон-
дағысы не? Егер келісімін берсе, қарсы 
болмаса уақытша ұстау изоляторының 
бастығын, яғни әріптесі Олжас Сем-
бекті «ойынға» тарту-тын. Қанша 
айтқанмен илегендері бір терінің 
пұшпағы, ол көмек қолын созудан бас 
тартпауға тиіс. Сөйтті де. Әлі жұмыс 
орнында жүрген Олжасқа телефон 
шалып, кездесуін өтінді. Ал, екеуа-
ра әңгімеде ойын жасырмай жайып 
салып, нағыз қанышерді анықтауға 
ықпал жасауын өтінді.

– Сонда мен не істей алмақпын? – 
деп сұрады алғашында істің байыбына 
бармаған капитан таңырқай.

Серік тартынбады.
– Көп дүние жасай аласың, – деді 

нық.
– Қалай? Ұрып-соғып па? Ол заңға 

қайшы. 
– Неге міндетті түрде ұрып-соғу 

керек? Басқа да амалдары бар шығар.

Төкен ӘЛЖАНТЕГІ,
жазушы, 

Жазушылар одағының мүшесі, 
халықаралық «Алаш» 

сыйлығының иегері

СЫН САҒАТЫНДАСЫН САҒАТЫНДА


